
 پوختە:

پەيوەستەگی  ئەنجامدەدرێت،توێژينەوە لە پەيوەستەگی زمان بە بابەتەكانی ديكەوە، بەگشتی لە دووتوێی زانستی زمانی كارەكیدا      

نێوان زمان و سیاسەت و ديبلۆماسیەتیش بەگشتی، لە زانستی زمانی كورديدا بەتايبەتی، كەمترين كاری زانستی تێدا ئەنجامدراوە؛ 

لەم نێوەندەدا زمانی ديبلۆماسی كە پێكەوەبەنديی زمان و بابەتی ديبلوماسییەتە، بابەتێكی تەواو كردەيیەو لەلايەن ديبلۆماتكارو 

دارەكانەوە بۆ مەبەستی لێكنزيبوونەوەو كەمكردنەوەی گرفتەكانی لەيەكتێنەگەيشتن و رێككەوتنی لايەنەكان و چەندين سیاسەتمە

مەبەستی تر پراكتیكدەكرێت، ئەم توێژينەوەيە لە سۆنگەی هەستکردن بە گرنگیی بابەتەکە، لە گرفتی چۆنێتی کاريگەريی 

ارهێنانی پێشگريمانە لە زمانی ديبلۆماسیی هەرێمی کوردستاندا، دەکۆڵێتەوە. بەوپێیە پێشگريمانە لە زمانی ديبلۆماسیداو شێوازی بەک

توێژينەوەکە هەوڵێكی زانستییە بۆ ئاشنابوون بە چۆنێتی دەستەبەركردنی زمانی ديبلۆماسی بەپێی بنەماكانی پێشگريمانە، كە 

 بابەتێكی سیمانتیكی و پراگماتیكییە. 

ستی و دروستیی گريمانەيەکی دووسەرەی داوەو راستی گريمانەکەی سەلماندووە، بەجۆرێك توێژينەوەکە هەوڵی چێکردنی را

کاريگەريی پێشگريمانە دەکەوێتە سەر چۆنیەتی ديزاينكردنی زانیاريی پێشوەختە؛ گەر بە ئاڕاستەی بەديهێنانی ئامانجەکانی 

ە، سەبارەت بە هەرێمی کوردستانیش زمانی ديبلۆماسی ديبلۆماتکار بێت، ئەوا کاريگەريی ئەرێنی دەبێت، پێچەوانەی ئەمەش راست

بەرپرسانی هەرێمی کوردستان، تاڕادەيەك هەڵهێنجراوی تەكنیكەكانی پێشگريمانەی سیمانتیكی و پراگماتیكی نییە، كە بنەمايەكی 

پەيامەكانیاندا بەكارهاتووەو بەهێزە بۆ دروستكردنی پەيوەنديیەكان، بەڵكو زمانێکە، كەمترين بنەمای پێشگريمانە لە ئاڕاستەكردنی 

زمانێكی هەواڵیی و گێڕەرەوەيیەو درێژەدانە بە پێدانی زانیاريیەكان؛ هەر بۆيە لاوازيی زمانی ديبلۆماسی پەيوەست بە خواستەكانی 

شیكاری  –هەرێمی كوردستانەوە، هۆكارێك بووە بۆ لاوازبوونی پەيونديیە ديبلۆماسییەكان. توێژينەوەکە پشتی بە میتۆدی وەسفی 

بەستووە، بە وەرگرتنی "لێتوێژينەوە لە حاڵەت"ی هەرێمی کوردستان، كە لە پێشەکییەک و دوو بەشی سەرەکی پێکدێت، لە بەشی 

يەكەمدا لايەنی تیۆريی پێشگريمانەو زمانی ديبلۆماسی خراوەتە بەرباس، بەشی دووەمیش بۆ خستنەڕووی پێگەی هەرێمی 

رخانكراوەو شیکار بۆ پێشگريمانەی نموونەيەك لە زمانی ديبلۆماسیی بەرپرسە فەرمییەکان کوردستان لە کايەی ديبلۆماسیدا تە

بەپێی چۆنێتی و چەندێتی جۆرەكانی پێشگريمانە کراوە، پاشان ئەنجامەكان بەگوێرەی شیكردنەوەی داتاكان لە لاوازيی بەكارهێنانی 

ی ديبلۆماسی بەرپرسانی هەرێمی کوردستان، هۆكارێك بووە بۆ پێشگريمانەدا خراونەتەڕوو، پوختەکەش ئەوەيە کە لاوازيی زمان

لاوازبوونی پەيونديیە ديبلۆماسییەكان، يەكێك لە هۆكارەكانی ئەم لاوازيی پەيوەنديیەش بەکارنەهێنانی پێشگريمانەيە بە شێوازێکی 

 کاريگەر.

 ەی پراگماتیكی، هەرێمی کوردستان.ديبلۆماسی، زمانی ديبلۆماسی، پێشگريمانە، پێشگريمان كليلەوشەی توێژینەوەكە:

 :الملخص

يندرج البحث في ارتباط اللغة بالمواضیع الأخرى بشكل عام تحت علم اللغة التطبیقي، والبحوث الأكاديمیة التي عالجت ارتباط 

ي هي اللغة بالسیاسة والدبلوماسیة قلیلة بشكل عام، لاسیما في اللغة الكردية فهي نادرة جداً، وفي هذا المجال تعدّ اللغة الدبلوماسیة الت

اللغة  بالدبلوماسیة، موضوعاً تطبیقیاً بحتاً، وتستخدم من قبل الدبلوماسیین والسیاسیین من أجل التقارب وحل إشكالیات  نقطة التقاء

سوء الفهم، كما تستخدم بغیة الوصول للاتفاق ولأغراض أخرى. انطلاقا من إدراك أهمیة الموضوع يدرس هذا البحث كیفیة تأثیر 

لوماسیة، وكیفیة اسستخدامە في اللغة الدبلوماسیة في إقلیم كوردستان. وبذلك يمثل البحث جهداً أكاديمیاً الافتراض المسبق في اللغة الدب

 کاریگەریی پێشگریمانە لە زمانی دیبلۆماسيدا

 "توێژینەوە لە  باری هەرێمی کوردستان"

للتعرف على كیفیة اتقان لغة دبلوماسیة وفق مبادىء الافتراض المسبق كموضوع في علمي الدلالة والتداولیة. حاول البحث التثبت 

أثر الافتراض المسبق يتوقف عموماً على كیفیة صیاغة المعلومات المسبقة؛ فكلما  من صحة فرضیة ثنائیة، وأثبت صحتها، وهي أن

صیغت باتجاه تحقیق أهداف الدبلوماسي، فسیكون أثره إيجابیاً، والعكس صحیح، وفیما يتعلق باللغة الدبلوماسیة المستخدمة من قبل 

فتراض المسبق حسب علمي الدلالة والتداولیة، وهي أساس صناع القرار في إقلیم كوردستان، فإنها لیست مستنبطة من تقنیات الا

متین لتأسیس العلاقات، بل هي لغة سلبیة تتمتع بالحد الأدنى من قواعد الافتراض المسبق في توجیە رسائلها، كما أنها لغة خبرية 

سبباً لضعف العلاقات الدبلوماسیة سردية على شكل الاطراد وإعطاء المعلومات وتكرارها؛ ولذلك فإن ضعف اللغة الدبلوماسیة كان 

التحلیلي، وأخذ دراسة حالة إقلیم كوردستان. يتكون  –اعتمد البحث على المنهج الوصفي  المرتبطة بمطالب إقلیم كوردستان. وقد

ص  الثاني البحث من مقدمة ومبحثین، جرى البحث عن الجانب النظري للافتراض المسبق واللغة الدبلوماسیة في الأول، وخُصِّّ

للتطرق إلى موقع إقلیم كوردستان في المجال الدبلوماسي وتحلیل الافتراض المسبق المستخدم في عینة من اللغة الدبلوماسیة لصناع 

القرار الرسمیین حسب كیفیة الافتراض المسبق المستخدم وكیفیتە، ثم عُرضت النتائج وفق تحلیل البیانات حول ضعف استخدام 

فوة النتیجة هي أن ضعف اللغة الدبلوماسیة لمسؤولي إقلیم كوردستان كان من أسباب ضعف العلاقات الافتراض المسبق. ص

 الدبلوماسیة، وأحد أسباب ذلك هو عدم استخدام الافتراض المسبق بشكل مؤثر.

     إقلیم کوردستان.  الدبلوماسیة، اللغة الدبلوماسیة، الافتراض المسبق البراجماتي، الکلمات المفتاحية: 

Abstract: 

Generally, researching the link between language and other topics can be classified under applied 

linguistics. Few academic articles have studied the connection of language with politics and 

diplomacy, yet even fewer in Kurdish language. Within this discipline, the diplomatic language, 

considered as the meeting point of language and diplomacy, is a purely practical subject. It is used by 

diplomats and politicians for rapprochement and solving problems of misunderstanding and to reach 

agreement and other purposes. Based on the perceived importance of this subject, this research studies 

diplomatic language presupposition effects and how it is used in the Kurdistan Region. Thus, this 

research represents an academic effort at learning how to master diplomatic language according to 

the bases of presupposition as a subject in the semantic and pragmatic sciences. This research 

attempted to verify the validity of a binary hypothesis and prove its validity, i.e. the effect of the 

presupposition generally depends on the formulation of prior information. The more it is formulated 

towards achieving the objectives of the diplomat, the more its effect will be positive, and vice versa. 

In relation to the diplomatic language used by decision-makers in the Kurdistan Region, it is not 

deduced from the presupposition techniques which is a solid basis for establishing relations, but rather 

a negative language that enjoys the minimum rules of presupposition in directing its messages, as it 

is a declarative or a narrative language in the form of regularity and the provision and repetition of 

information. 

Therefore, the weakness of the diplomatic language was a reason behind the weakness in 

diplomatic relations related to the demands of the Kurdistan Region. This research utilizes the 

descriptive - analytical approach and takes the Kurdistan Region as a case study and it consists of an 

introduction and two sections. The theoretical aspect of the presupposition and the diplomatic 

language is researched in the first section, and the second is devoted to addressing the Kurdistan 

Region’s position in the diplomatic field and analyzing the presupposition used in a sample of the 

diplomatic language for official decision-makers. Then, the results are presented according to an 

analysis of the data that shows the weakness of presupposition. The main result is that the weakness 

of the diplomatic language of the Kurdistan Region officials was one of the reasons for the weakness 

of diplomatic relations which in turn was caused by the ineffective use of presupposition. 

Region.  

 پێشەکی

لە بواری انستی زمان و زانستی ديبلۆماسی و پراكتیزەكردنەكانیان پەيوەنديیەكی توندوتۆڵیان هەيە؛ لێكدانی هەردوو بابەتەكە ز

توێژينەوەدا بۆ رووناكی خستنەسەر ديوە شاراوەكانی ئەو پەيوەنديیە پێويستییەكی زانستی و كرداريیە. زمانی ديبلۆماسی پێويستی 

بە وردەكاری و لێزانی و وريايی تايبەت هەيەو كۆمەڵێك رێسای تايبەتی هەيە لە دنیا فراوانەكەی ديبلۆماسیدا، بۆ ئەوەی يەكێك لەو 

رنگ و پێويستانەی كە پێويستە لە داڕشتنی زمانی ديبلۆماسیدا فەرامۆش نەكرێت بۆ ئەوەی زمانەكە زمانێكی كاريگەر لايەنە گ

 بێت، بريتییە لە پێشگريمانە.

هەرێمی كوردستان لە كايەی ديبلۆماسیدا، وێڕای هەموو تێبینییەكان، هەنگاوی ناوەو هەوڵی چوونەپێشەوەی داوە، بەڵام ئايا 

پێشگريمانە لە زمانی ديبلۆماسی خۆيدا بە شێوازێكی ئەرێنی و كاريگەر بۆ گەيشتن بە ئامانجە باڵاكانی بەكاربهێنێت؟  توانیويەتی

گەيشتن بە وەڵامی ئەم پرسە پێويستی بە بەدواداچوونی وردە لەسەر زمانی ديبلۆماسیی بڕياردەستانی حوكومی لە هەرێمی 

 كوردستان.  

 گرنگی توێژینەوە

رۆڵێکی گرنگ و يەکلاکەرەوە لە بواری سیاسەت و ديبلۆماسیدا دەگێڕێت، کەرەستەی سەرەکی و پێويستی پیادەکردنی زمان    

سیاسەت و ديبلۆماسیشە، هەر ديبلۆماتکارێک لە کارەکەيدا بتوانێت زمان بە شێوازێکی دروست و  کاريگەر بەکاربهێنێت، کارايی 

 راستە. و کاريگەريی زۆری دەبێت، پێچەوانەی ئەمەش

کە ئاوڕ لە کاريگەريی پێشگريمانە لە زمانی ديبلۆماسیدا، وەک بابەتێکی گرنگی  ،گرنگی ئەم توێژينەوەيە لەوەدا خۆی دەبینێتەوە   

فەرامۆشکراو لەڕووی تیۆريیەوە، دەداتەوە، تا لەڕووی تیۆريیەوە بنکۆڵی رەهەندو کاريگەريیەکانی بکات و هەوڵبدات 

 ێمی کودستان شرۆڤەبکات.کاريگەريیەکانی لە هەر

 ئامانجی توێژینەوە

و  وێڕای سەربارکردنی بەشداريیەکی زانستی تیۆری لە شیکردنەوەی زمانی ديبلۆماسی و خستنەڕووی ديوێکی گرنگ

شاراوەی، کە بريتییەلە دەربڕينی پێشگريمانە، ئەم توێژينەوەيە هەوڵدەدات لەڕێگەی شرۆڤەکردنی کاريگەريی پێشگريمانە لەو 

نە ديبلۆماسییەی کە لە هەرێمی کورستان ئاڕاستەی جیهانی دەرەوە کراوە، ببێتە رێبەرێکی رۆشن و کاريگەر بۆ بەرپرسان و زما

ديبلۆماتکاران و فێرخوازان لە هەرێمی کوردستان، ئەمەش هەم بۆ گرنگیدانی زياترو هەم بۆ سوودوەرگرتن و پەرەدان بە 

 وەی زانستی زياتر.  بابەتەگەلێك لەڕێی پێشکەشکردنی توێژينە

 گرفتی توێژینەوە

گرفتی ئەم توێژينەوەيە لە پرسیارێکی دوولايەنەی گرنگەوە سەرچاوەدەگرێت، کە دەڵێت: "ئايا پێشگريمانە لە زمانی ديبلۆماسیدا    

 بەکارهێنراوە؟".کاريگەريی چۆنە؟ ئايا لە هەرێمی کوردستان تا چەند پێشگريمانە لە زمانی ديبلۆماسیدا بەشێوەيەکی کاريگەر 

 گریمانەی توێژینەوە

گريمانەی توێژينەوەکە وەڵامی راستەوخۆی گرفتەکەيە، کە خۆی لەم بیرۆکەيەدا دەبینێتەوە: "کاريگەريی پێشگريمانە دەکەوێتە    

بێت، پێچەوانەی سەر شێوازی بەکارهێنانی؛ گەر بە ئاڕاستەی بەديهێنانی ئامانجەکانی ديبلۆماتکار بێت، ئەوا کاريگەريی ئەرێنی دە

ئەمەش راستە". سەبارەت بە هەرێمی کوردستانیش هەروەك لە ناوەڕۆكی توێژينەوەكەدا هاتووە "زمانی ديبلۆماسی بەرپرسانی 

هەرێمی کوردستان، هەڵهێنجراوی تەكنیكەكانی پێشگريمانەی سیمانتیكی و پراگماتیكی نییە، كە بنەمايەكی بەهێزە بۆ دروستكردنی 

بەڵكو كەمترين بنەمای پێشگريمانە لە ئاڕاستەكردنی پەيامەكانیاندا بەكارهاتووەو  زمانێكی هەواڵیی و گێڕەرەوەيیە، پەيوەنديیەكان، 

لە شێوەی زانیاريیپێدان و درێژەپێدان و دوبارەكردنەوەی زانیاريیەكانەو نەرێنییە، هەر بۆيە لاوازی زمانی ديبلۆماسی هۆكارێك 

http://dx.doi.org/10.25098/5.1.17

يبلۆماسییەكان پەيوەست بە خواستەكانی هەرێمی كوردستانەوە، هەروەك فەراهەمنەبوونی ريفراندۆم بووە بۆ لاوازبوونی پەيونديیە د

 نموونەی بەرجەستەی ئەم لاوازی پەيوەنديیەيە".

 ميتۆدی توێژینەوە

 -وەسفیلەم توێژينەوەيەدا میتۆدی چۆنێتی بەكارهێنراوەو، بۆ سەلماندنی راستی و درووستی گريمانەكەی، سوود لە میتۆدی     

 شیكاری وەرگیراوە، بە وەرگرتنی "لێتوێژينەوە لە حاڵەت"ی هەرێمی کوردستان. 

 سنووری توێژینەوە

سنووری بابەتیی توێژينەوەکە لە دوو بواری گرنگ و زيندووو کاريگەردا خۆی دەبینێتەوە، کە بريتین لە "زمانی ديبلۆماسی"     

واری "زانستی ديبلۆماسی" و "زانستی زمان"ەوە سەرچاوەيانگرتووە. سنووری و "پێشگريمانە"، هەريەك لەم دوو مەودايەش لە ب

شوێنیش بريتییەلە هەرێمی کوردستان وەک کیانێکی فەرمی لە عێراقدا، کە پیادەی تێکەڵەيەک لە "پاراديبلۆماسی" و 

( بەوپێیەی سەمپڵی ٢٠٢٠-٢٠١٥"پڕۆتۆديبلۆماسی"ی کردووەو دەکات. هەرچی سنووری کاتییشە بەستراوەتەوە بە ساڵانی )

گوتەی بەرپرسانی هەرێم، وەک نموونە، بۆ شیکردنەوە لەو ماوەيەدا وەرگیراوە، کە پێنج ساڵی کۆتايی پێش توێژينەوەکەيەو لەو 

 ماوەيەدا رووداوی گەورەی چارەنووسساز لە هەرێم روويداوە؛ ديارترينیان جەنگی دژی داعش و ريفراندۆم.  

 توێژینەوەکانی پێشوو

هەرچەندە توێژينەوە لەسەر "زمانی ديبلۆماسی" و "پێشگريمانە" بەجیا، وەکو دوو پسپۆڕيی جیاواز زۆرە، بەڵام لەسەر     

گرێدانیان بەيەکەوە و توێژينەوە لە کاريگەريی دووەمیان لەسەر شێوازی دەربڕينی يەکەمیان لەڕووی تیۆريیەوە زۆر کەم و 

بیانی، بەتايبەت ئینگلیزی، نووسراون، بەڵام لەسەر توێژينەوە لە حاڵەتی هەرێمی  دەگمەنە، ئەوەشی هەيە زۆرينەی بە زمانی

ئەمە يەکەم توێژينەوەيە لەدەرگای ئەو بابەتە گرنگە دەدات و شەنوکەوی کاريگەريی  -بەپێی زانیاريی ئێمە-کوردستان 

ئەو توێژينەوانەش کە لەسەر بابەتەکە  "پێشگريمانە"  لەسەر "زمانی ديبلۆماسی" لە هەرێمی کوردستان دەکات. ديارترينی

 ئەنجامدراون:

Chen Chen and Lei Yan, A Study of Pragmatic Vagueness in Diplomatic Language from the 

Perspective of Adaptation Theory, 2017 3rd International Conference on Humanity and Social 

Science (ICHSS 2017), p. 136. on: https://tinyurl.com/y5wmeheg 

Han Xiao and LEI LI, Pragmatic approach to determiners in diplomatic language, International 

Journal of Arts and Social Science, Vol. 3 Issue 3, May-June 2020, pp50-53. On: 

https://tinyurl.com/y5rqodyo 

Ahmed Sultan Hussein and Tayseer Bashar Zaidan, A Pragmatic Analysis of Presuppositions in 

Web- based Political Advertisements (presupposition, advertising, political), Mustansiriyah Journal 

of Arts, Al-Mustansyriah University, 2017, Volume , Issue 76, p. 29. 

19 October 2018, pp.318-332. On: https://www.civilica.com/p/70508 

Riva Right Marbun, Tiara Pasaribu, Donna Pasaribu, An Analysis of Presupposition on President 

Barack Obama’s Speech, on: https://tinyurl.com/y5a2uhss 

 

http://dx.doi.org/10.25098/5.1.17
https://www.iasj.net/iasj/journal/95/issues
https://www.iasj.net/iasj/journal/95/issues
https://www.iasj.net/iasj/publisher/16
https://www.iasj.net/iasj/issue/7467
https://www.iasj.net/iasj/issue/7467
https://www.civilica.com/p/70508


 195-169ص:                              الـســليمانية   –المجلة العلمية لجامعة جيـهان                            

 2021 حزيران,  (1)العدد –( 5)المجلد                                      
ISSN 2520-7377 (Online), ISSN 2520-5102 (Print)                               

 

  DOI: http://dx.doi.org/10.25098/5.1.17 
 173 

  this is an open access article distributed under the Creative Commons License CC BY 4.0 

 پەیکەری توێژینەوە

ەنی تیۆری ژينەوەکە بەسەر دوو بەشدا بەشکراوە، بەشی يەکەم تەرخانکراوە بۆ لايجگەلە پێشەکی و ئەنجام، ناوەرۆکی توێ

اس لە بو تیشکخستنەسەر چییەتیی چەمکەکان و ناساندنی وردی "زمانی ديبلۆماسی" و "پێشگريمانە"، هەرچی بەشی دووەمیشە 

 انی ديبلۆماسی"دا دەکات.هەرێمی کوردستان و شرۆڤەی کاريگەريی شێوازی بەکارهێنانی "پێشگريمانە" لە "زم

 . پێشگریمانەو زمانی دیبلۆماسی: چوارچێوەی تيۆری١

زمانی ديبلۆماسی دەچێتە چوارچێوەی زانستی زمانی كارەكییەوە، بريتییەلە ئەركی زمان بۆ دروستکردنی باشترين پەيوەندی 

تمەنديیەکانی ئاکارو لێزانین، لەڕێگەی بەکارهێنانی لەنێوان ئاخێوەرو گوێگردا. واتە بەکارنەهێنانی قسەی راستەوخۆ يەکێکە لە تايبە

 ,Balogun & Muranaستراتیژی پێچوپەناکردن/ المراوغة و پۆزشهێنانەوە و گشتاندن و ناوهێنان لەنێو چەند شتێکی تردا..)

ندنی پەيام (. لێرەدا گرنگیی گوزارشتەکانی زمانی ديبلۆماسی بۆ دروستکردنی پاراستنی پەيوەنديی باش و گەيا67 ,2018

 1دەردەکەوێت، بۆ ئەمەش پێويستە تیشکبخەينەسەر هەريەك لە چەمكەكانی ديبلۆماسی و پێشگريمانە.

 چيەتی زمانی دیبلۆماسی ١-١

 سەی زمانی دیبلۆماسیچەمک و پێنا١-١-١

ۆری لەسەر زانستی ززمانی ديبلۆماسی لە کايەی سیاسەت و پەيوەنديیە نێودەڵەتییەکاندا گرنگییەکی زۆری هەيە و مشتومڕی 

ە كردەی پەيوەندی و لەيەكگەيشتندا، هەوڵدەدات (، مرۆڤ ل١١١-١١٠، ٢٠٠٦وي، و الفتلا 435-433، ١٩٩٢کراوە )محمد، 

كپێكردن و لەڕێگەی بەكارهێنانی ياساو رێساو كۆدە زمانییەكانەوە، پەيامەكانی بە وەرگر بگەيەنێت، پەيامەكانیش بەپێی در

یك و پراگماتیكن، دونیابینی و سەرنج و خواستی ئاخێوەر لەسەر دوو ئاستی واتايی پێكدەهێنرێت، كە سیمانت پەيپێیبردن و زيرەكی و

 لەم نێوەندەدا زمانی ديبلۆماسی لەسەر بنەمای هەردوو ئاستەكە بەرهەمدەهێنرێت.

سییان ، زمانی ديبلۆماپسپۆڕان لە رەهەندی جوداو پەيوەست بە ئاستەكانی زانستی زمان و بوارەكانی زانستی زمانەوە

و  پەسنكردووە، هەروەك بواری فۆنۆلۆژی و فۆنەتیك، فەرهەنگ، هەمەچەشنی زمانی، شێوازی دەربڕين، واتای سیمانتیكی

نگ و چڕی و پراگماتیكی. بۆ نموونە پەيوەست بە فۆنەتیك و فۆنۆلۆژيیەوە، گرنكی زمانی ديبلۆماسی بەستراوەتەوە بە تۆنی دە

 ,Nick, 2001)رتی و درێژكردنەوەی دەنگەكان هەروەها وەستان و هەڵوێستەو ئاوازو میلۆدی دەربڕينەوەبەرزی و نزمی و كو

وەك بەشێك لە پارازمانی  و، كە ئەمەش لە چوارچێوەی فۆنۆلۆژيدا بە سەرو سەگمێنت يان دەنگە ناكەرتییەكان ناودەبرێت (39-40

 لێیدەكۆڵرێتەوە.

و شێوەزارو لێكۆڵینەوەيە لە زمان وەك زمانی دايك، زمانی نەتەوەيی، نیشتیمانی، زارلە بواری هەمەچەشنێتی زماندا، كە 

انی، كە هەمان گروپی تێكەڵكردنی كۆدو ديگلۆسیاو ...تاد، زمانی ديبلۆماسی بريتییە لە "بەكارهێنانی زمانی دايك، يان زمانی نیشتیم

زمانێكی  لە نیوەی يەكەمی سەدەی بیستدا، زمانی فەرەنسی بەبەرفراوانی كۆمەڵانی خەڵك دەگرێتەوە، هەروەكچۆن لەمڕووەوە 

تكار يان ئەو كەسەی وەك نوێنەرێك (، لەمەشدا گرنگی زمانی ديبلۆماسی بۆ ديبلۆماNick, 17-18گرنگی ديبلۆماسی دائەنرا" )

اريگەرە شێوەزارێكی ك رادەسپێرێت گۆڕينی زارو شێوەزارەكەی لەم شوێن بۆ ئەو شوێن نییە، بەڵكو بەكارهێنانی زارێك يان

بەڵگە  لەسەر ئاستی سەرجەم زارەكانی ديكە، بۆ نموونە پەيوەست بە زمانی كوردی، لەسەر ئاستی هەرێمی كوردستان، بەپێی

مەش زانستییەكانی زمان و زانستی زمانی كۆمەڵايەتی، شێوەزاری سلێمانی كراوەتە پێودانگی زمانی ستاندارد، لەبەرئە

 رێت.ێنانی ئەم شێوەزارە بەهەردوو چەشنی زمانی ئاخاوتن و نووسین بە زمانی ديبلۆماسی وەسفبكگريمانەدەكرێت بەكاره

پێناسەيەكی ديكە بۆ زمانی ديبلۆماسی، شێوازو رەوشتی ئاخاوتنە كە وا لە وەرگر دەكات گوێ بۆ داواكاريیەكانی ئاخێوەر 

شێوازێكی توندی نائاسايی، ياخود بە فۆرم و شێوازو ئاكارێكی  بگرێت، لێرەدا تێبینی وەزيرێك بكە لە شیكردنەوەی بابەتەكەی بە

زانستیانەو دۆستانە، كە هەردوو زمانی زارەكی و نازارەكی دەگرێتەوە، چ ئەنجامێكی لێدەكەوێتەوە، ئا لێرەوە جەوهەری 

                                                           
وێژينەوەكەدا، وەها بە زاراوەی پێشگريمانە بەر لە زاراوەی زمانی ديبلۆماسی هاتووە، بەڵام لە ناوەرۆكی تئەگەرچی لە ناونیشانەكەدا،  1

بنەمايیەكە  وپێويست و گرنگزانرا،  بەپێی ريزبەنديیەكی زانستی و لۆجیكی، چییەتی چەمكەكان بخرێنەڕوو، بەجۆرێك چەمكە بەرايی 

ە چییەتی زمانی ەستدارەكە، هەر ئەمەش هۆكاری ئەوە بوو، كە خوێنەری ئەم توێژينەوەيە ببگرێتە  سەرەتا بۆ تێگەيشتن لە چەمكە مەب

 ديبلۆماسی ئاشنابكەين، دواتر پێشگريمانە وەك ستراتیژێكی زمانی ديبلۆماسی بناسێنین.

http://dx.doi.org/10.25098/5.1.17

، پێیوايە زمان Nickی نیك ديبلۆماسییەت دەردەكەوێت، بۆيە پسپۆرانی بواری ديبلۆماسی، بە نموونە باڵوێزو پڕۆفیسۆری كڕوات

تەنها ئامێرێكی گواستنەوەی زانیاريیەكان نییە، بەڵكو جەوهەری ديبلۆماسییەتە، ئەمەش بنەمای دەستپێكردن بە پیشەی 

ديبلۆماسییەتەو لەو راستییەش تێدەگەين كە بۆچی فیرعەونەكانی میسر، مەندوبەكانی رۆمان و كۆنسوڵەكانی سەدەی ناوەڕاستی 

پێويست بوو راهێنان لەسەر زمانی ديبلۆماسی بكەن، پاشان لەسەر ئەو بنەمايە فرەزارزانەكان پەروەردەبكرێن و دوبرۆڤینكا، 

 (Kurbalija & Slavik, 2001, 3فێربكرێن )

زمانی ديبلۆماسی، لەڕووی چییەتی پێكهاتەو كەرەستە زمانەكەيەوە، بەكارهێنانی زمانە بۆ دەستەبەركردنی ئامانجێكی 

كە پشت بە فەرهەنگ و كۆتی سیمانتیكی و بنەمای پراگماتیكی دەبەستێت، بەجۆرێك كاريگەريی خێراو بەهێز لەسەر  دياريكراو،

مێشك و دەروونی وەرگر دەبێت و بەهۆيەوە بەرژەوەنديی ئاخێوەر لە پێكانی ئامانجەكەدا دەستەبەردەكرێت، لەبەرئەمەش هەندێك 

 لە پێكانی خاڵی ئامانجدا دەچوێنن، كە هەموو كەس لێیتێدەگات.لە پسپۆڕان، زمانی ديبلۆماسی بە فیشەكێك  

وەك پێشتر ئاماژەی بۆ كرا، پراگماتیك يەكێكە لە ئاستەكانی زمان، كە بەهۆيەوە ئاخێوەر دەتوانێت ديبلۆماسیانە پەيامەكەی 

 بێتە بنەمای زمانی ديبلۆماسی.بگەيەنێت، لەم توێژينەوەيەدا شیمانەی ئەوە دەكەين، كە  بابەتی پراگماتیكی پێشگريمانە دە

ئەوەی پێشتر ئاماژەی بۆ كرا پەسنكردنی زمانی ديبلۆماسی بوو پەيوست بە بوارە هەمەچەشنەكانی زانستی زمانەوە، پاشان 

 بە پێويستی دەزانین كۆمەڵێك پێناسەی گشتگیری ديكەی زمانی ديبلۆماسی بخەينەڕوو:

وەها پێناسەی زمانی  Morphological Characteristics  of the Diplomatic Languageلە توێژينەوەيەك بە ناوی 

ديبلۆماسی كراوە، كە "سیستمی ئەو وشەو ئاماژانەيە، خەڵکی بۆ دەربڕينی بیرو هەستیان بۆ يەکتری بەکاريدەهێنن، هەروەها 

ن، يان وشەگەلێکە لە جۆرێکی يەکێکە لەو سیستمانەی زمانی مرۆڤ، کە گرووپێکی تايبەت لە خەڵکی بەکاريدەهێنن و لێیتێدەگە

 .(Raluca–Maria TOPALA,  2014, 308)تايبەت"

هەندێكش پێیانوايە "کرۆکی زمانی ديبلۆماسی بريتییەلە بەکارهێنانی زمان بە شێوازێک سەربکێشێت بۆ بنیادنان و 

 .(Burhanudee, 2006, 38) پاڵپشتیکردنی تەبايی و گونجان و هاريکاری لەنێوان دەوڵەتاندا"

زمانی ديبلۆماسی زمانێکی رێزدارانەی رەونەقدار و هاوسەنگە؛ زمانی دروستکردنی دۆستايەتی و پاراستنی تەبايیە، پێويستە 

هیچ رووکەشێکی دوژمنکارانەو پێکدادان لەخۆنەگرێت، چونکە ئەرکی سەرەکیی ديبلۆماتکار دروستکردن و پاراستنی هاوڕێیەتی 

هاوبەش، بۆيە پێويستە تەنانەت لەباری جەنگ و ناکۆکیشدا هاوسەنگانەو بە وريايیەوە وشەکانی  و دۆستايەتییە لەپێناو بەرژەوەنديی

بەکاربهێنێت، ئەو گوزارشتانە دەرببڕێت، کە لايەنەکانی تر نەوروژێنێت و هەوڵبدات بەهانەی گونجاوو رازيكەرانە بۆ هەڵوێست 

 دووربکەوێتەوە.و رەفتاری وڵاتەکەی بهێنێتەوەو لە هەڵەشەيی و تووڕەبوون 

پێويستە زمانی ديبلۆماسی ئاستێکی باڵای لە رێکخستن و وردەکاری تێدا بێت؛ چونکە زمانی ديبلۆماسی هێزێکی تايبەت و 

سەنگینی لە پەيوەنديیە نێودەوڵەتییەکاندا هەيە، هەر ئەو زمانەو شێوازی بەکارهێنانی و ئاستی پابەندبوون بە رێساکانییەوە، دەبنە 

 زراندن و بەردەوامیدان بە پەيوەنديی دروست، يان دروستبوونی تەنگژەو قەيران و تەنانەت جەنگ لەنێوان دەوڵەتاندا.هۆکاری دامە

لەگەڵئەوەی زمانی ديبلۆماسی جۆرێکە لە زمانی فەرمی، لە زەينی زۆرێک لە خەڵکیدا وا دەزانرێت کە پێويستە روون و 

ريش بێت، بەڵام لە واقیعدا بەو شێوەيە نییە. ديبلۆماتکاران ئەڵقەی گەياندنی وردو لۆجیکیانەو تەنانەت لێزانانە و رەونەقدا

وڵاتەکانیانن بە جیهانی دەرەوە؛ وتار لە شوێنی گشتی پێشکەشدەکەن و وەڵامی پرسیاری رۆژنامەنووسان دەدەنەوە، هەندێجار 

کە زانیاريی ورد يان وەڵامی راستەوخۆ و  بارەکە لە کاتی گرفتە ئاڵۆزەکان و هەڵوێست و دۆخە ناجۆرەکاندا وا دەخوازێت

گوزارشتی راستەوخۆ نەخرێتەڕوو، بەڵکو بۆ دوورکەوتنەوە لە ئەگەری دروستبوونی هەر ناکۆکییەکی چاوەڕوانکراو يان هەر 

ەوان پەنا گرژی و ئالۆزيیەک، پێويستە بە وريايی و لێزانانە و لەهەمانکاتدا سوودبەخش، گوزارشت لە هەڵوێستیان بکەن. لێرەدا ئ

 .(Chen & Yan, 2017, 132)بۆ زمانێکی ئاڵۆز دەبەن، چونکە لێڵیی پراگماتیكی لە زمانی ديبلۆماسیدا گرنگییەکی زۆری هەيە 

" دەبەن، "ناڕوونی" وەک vague language زۆرجار دبیلۆماتکاران لە زمانی ديبلۆماسییاندا پەنا بۆ زمانێکی ناڕوون "

زمانی ديبلۆماسی، چونکە ئەو ناڕوونییە بەشێکی مەرجەکانی زمانی ديبلۆماسی بەرجەستەدەکات، کە  يەکێک لە تايبەتمەنديیەکانی

پێويستە زمانێکی نەرم و رێزدارانەو گشتێنراوو پوخت بێت، بەتايبەت کاتێک بۆ دەربڕينی دەرئەنجامی گفتوگۆيەک، يان 

ی کەشێکی ئارام بەکاردێت، لەپێناو دوورکەوتنەوە لە وەڵامدانەوەی پرسیاری هەستیار، يان بۆ زەمینەسازی بۆ دروستکردن

 .(Melikyan, 2017, 27-28)هەڵەتێگەيشتنی بەرانبەر و دروستبوونی شەرمەزاری 

لەگەڵئەوەی کولتوور و ئايین کاريگەريیان لەسەر زمانی ديبلۆماسیی ديبلۆماتکار و وشەکانی دەبێت، دروستبوونی خاڵی 

وتاری ديبلۆماسیدا لەڕێگەی هەڵبژاردنی هوشیارانەی وشەکانەوە دروستدەبێت، ئەويش بە هاوبەش لە زمانی ديبلۆماسی و گ

پابەندبوون بەو پێوەرە نێودەوڵەتییانەی کە بە ئاستێکی فراوان لەسەر ئاستی نێودەوڵەتی کاريان لەسەر دەکرێت. بۆ نموونە: لە 

و کەسانەوە دادەڕێژرێت، کە شارەزان و لەڕووی زمانەوانی و کۆنگرەی لوتکە نێودەوڵەتییەکاندا، وتاری سەرکردەکان لەلايەن ئە

 .(Pokhrel, 2020, 185-186)کولتووريیەوە راهێنانیان پێکراوە 

پێويستە ديبلۆماتکار زاراوە ديبلۆماسییە باوەکان بەباشی بزانێت، بەتايبەت ئەوانەی لەکاتی سەردانی بەرپرسان و وتەکانی 

ەڵە بەکارهێنانی ئەو زاراوانەو نەپاراستنی رەونەقی زمانی ديبلۆماسی، رەنگە وڵاتەکەی دوچاری بەخێرهێناندا بەکاردێن، چونکە ه

گرفت بکات. هەروەها پێويستە ديبلۆماتکار لە زمانی ديبلۆماسییدا جۆرو ئاستی پەيوەنديی وڵاتەکەی لەگەڵ دەوڵەتی بەرانبەر پلەو 

دەوڵەتەکەو کات و شوێن و باردۆخی چاوپێکەوتنەکە، يان لێدوانەکە،  پێیدەکەوێت، هەروەها سەنگی-پۆستی ئەو کەسەی کە چاوی

رەچاوبکات. بەپێی شوێن و کات و بارودۆخەکە وتەکانی ئاڕاستەبکات، نەک بۆ هەموو کات و شوێن و بارودۆخێک کڵێشەيەکی 

دەبنە شتێکی رۆتینیی ئاسايی و  دياريکراوی هەبێت و لەبەرانبەر هەموو کەسێکدا دووبارەيبکاتەوە، خۆ ئەگەر وابکات، وتەکانی

 (.١٤٣-١٥٢، ٢٠١٧کاريگەريیان نابێت، رەنگە لەگەڵ هەڵوێستی وڵات و بارودۆخەکەشدا نەگونجاوبن )ساڵح، 

 (.١٨٤، ٢٠١٢و العباسي،  ١٦٧، ١٩٩٨بەگشتی زمای ديبلۆماسی بۆ ئاماژەكردن بە سێ شت بەکاردێت )شباط، 

 گفتوگۆو نامەکانیاندا بەکاريدەهێنن. ئەو زمانەی کە ديبلۆماتکاران لە یەکەم/

ئەو گوزارشت و دەربڕينە وێژەيیانەی کە بەدرێژايی مێژووو تێپەڕبوونی کات، بوون بە بەشێک لە زمانی ديبلۆماسیی  دووەم/

 ئاسايی و لە کۆڕو کۆبوونەوە فەرمییەکاندا بەکاردەهێنرێن.

يارمەتی ديبلۆماتکار دەدەن، بەبێئەوەی راستەوخۆ هەستی بەرانبەر  ئەو گوزارشتە نەرمانەی، چەند واتايەک لەخۆدەگرن و سێيەم/

بايس، کە لەڕێگەيانەوە دەتوانێت وشەو رستەی -برينداربکات، ئەوەی دەيەوێت دەريببڕێت. بە واتايەکی تر، بەكارهێنانی جوانیی

رێزو پیاهەڵدان/ خۆشڕەفتاريی زۆر بەهێزو پڕواتا ئاڕاستەبکات، بەبێئەوەی لايەنی بەرانبەر بوروژێنێت، يان سنووری 

)موجامەلە( ديبلۆماسی ببەزێنێت، ئەويش بە بەکارهێنانی ئەو وشەو رستانە دەبێت، کە لە رووکەشدا نەرمی و رێزو خۆشڕەفتاريیە، 

 بەڵام لە ناوەڕۆکدا پەيامی هەڕەشە و ترساندن، يان ناڕەزايیدەربڕين لەخۆدەگرێت.

چەند نموونەيەکی بەکارهێنانی زمانی ديبلۆماسی و واتا راستەوخۆو شاراوەکانیان، لە خشتەی ژمارە بۆ بەرچاوڕوونیی زياتر، 

 (دا دەخەينەڕوو.١)

 هەندێک زاراوەی زمانی دیبلۆماسی و واتا راستەوخۆو شاراوەکانيان (١خشتەی ژمارە )

 واتای شاراوە واتای ڕاستەوخۆ پەيام

 دەستێوەردان:
ناتوانێت لە بەرانبەر حوکومەتی وڵاتەکەم 

 ...... دەستەوسان بوەستێت.

حوکومەتی وڵاتەکەم بە شێوەيەکی کرديی 

 دەستێوەردان دەکات لە ..........

گوزارشتکردن لە هەڵوێستی 

دەوڵەت سەبارەت بە پرسێک، 

 بە شێوازێکی توند:

بەڕاستی حوکومەتی وڵاتەکەم بە 

 دڵەڕاوکێیەکی توندەوە دەڕوانێتە....

بابەتە لەو پرسانەيە، کە دەوڵەتەکە ئەو 

دەيەوێت هەڵوێستێکی توندی لە بەرانەردا 

 بگرێتەبەر.

 حوکومەتی وڵاتەکەم رێگەنادات بە....... تێکچوونی پەيوەنديی سیاسی:

پەيوەنديیەکان بەکردەيی تێچوون، ئەگەر 

بارەکە بەمشێوەيە بەردەوام بێت، ئەوا 

سەردەکێشێت بۆ پچڕانی پەيوەنديیە 

 ديبلۆماسییەکان.

هەڕەشەی سەربازی و 

ئاگاداکردنەوەی کۆتايی بە 

 زمانێکی نەرم:

حوکومەتی وڵآتەکەم ئەو کارە بە کارێکی 

نادۆستانە دادەنێت، حوکومەتەکەم داوای 

وەڵامێک دەکات لەپێش کاژێر دەی 

 سەرلەئێوارەی ../../....

هەڕەشەکردن بەهێرشکردن، 

کۆتايی گوزارشتکردن لە ئاگادارکردنەوەی 

 سەبارەت بە ناکۆکییەکی ئەوتۆ.

 .١٨٥، ص٢٠١٢، العباسي، ١٦٩، ص١٩٩٨سەرچاوە: شباط،   

بە ديدی ئێمە زمانی ديبلۆماسی بريتییەلەو چەمكانەی، کە لايەنێک؛ يەکەيەکی نێوخۆيی يان نێودەوڵەتی، يان ديبلۆماتکارێک، 

ئاڵۆز، ئاڕاستەی لايەنێک، يان چەند لايەنێکی فەرمی يان نافەرمی، نێوخۆيی بە گوتە، يان نووسینێکی ستانداردو پڕواتا تاڕادەيەک 

 يان دەرەکیی دەکات، بەشێوەيەک کە لايەنی وەرگر بتوانێت خوێندنەوەی بۆ بکات.

ت لێرەدا مەبەستی ئەم زمانە گەياندنی ديدو پەيام و نامەيە؛ جا لە کۆبوونەوەيەکی فەرمی يان نافەرمیدا بێت، بە نووسراو بێ

يان وتار بێت، لە میديا و سۆشیال میدياوە ئاڕاستە بکرێت، ياخود لەڕێی گۆڤار و رۆژنامە، يان لە کۆنگرەی رۆژنامەوانی و..هتد. 

هەروەها دەکرێت لەکاتی ئاشتیدا ئاڕاستە بکرێت و پەيامی رێزو خۆشەويستی و تەبايی و برايەتی و هاريکاريی هەڵگرتبێت، 

رژی و ئاڵۆزی و ناکۆکی و ململانێدا ئاڕاستەبکرێت و پەيامی توندو هەڕەشە لەخۆبگرێت. هەوەکچۆن دەکرێت لە کاتی گ

هەندێکجار ئەم زمانە لەئاستی لوتکەدا بەکاردێت و کاريگەريی زۆری دەبێت، جاری واش هەيە وەکو رێکارێکی پڕۆتۆکۆلی 

ە بەکارهێنەری ئەم زمانە پەيامەکەی ئاڕاستەی سەيردەکرێت و کاريگەريیەکەی لە بازنەيەکی رۆتینی تێناپەڕێت. جاری وا هەي

ناوخۆ دەکات، جا دەزگای فەرمی مەبەست بێت يان نافەرمی و جەماوەری، هەندێجاريش پەيامەکەی ئاڕاستەی دەرەوە دەکات، جا 

ەی ئاڕاستەی لە ئاستی فەرمیی بێت يان جەماوەری. هەندێکجاری ديكەش بەکارهێنەری ئەم زمانە دەيەوێت لە هەمانکاتدا پەيامەک

 ناوخۆو دەرەوەش بکات؛ هەر يەکەيان بۆ مەبەستێکی دياريکراو.

لێرەدا گرنگە ئاماژە بەوە بدەين، کە زمانی ديبلۆماسی، وردەکاريی و ئاڵۆزيی خۆی هەيە، هەم بۆ نێرەرو هەم بۆ 

وشەکانی هەڵبژێرێت و  وەرگرەکەشی؛ بەواتايەکی دی، هەروەکچۆن گرنگە بەکارهێنەری زمانی ديبلۆماسیی بە گرنگییەوە

ئاڕاستەی بکات، بە هەمان ئەندازەش گرنگە ئەو ئەو و لايەنەی زمانەکەی ئاڕاستەکراوە بەوردی و  وريايی لێکدانەوە بۆ پەيامەکە 

 بکات.

 تایبەتمەندیيەکانی زمانی دیبلۆماسی ٢-١-١

ن، کە گوتار لە بواری ديبلۆماسیەتی نێودەوڵەتیدا لە بەرلەوەی بچینەسەر باسی تايبەتمەنديیەكان، باشتر وايە ئاماژە بەوە بکەي

 :(Pokhrel, 2020, 186)چوار بەش پێکدێت 

واتە ناوهێنانی پلەو پۆستی ئامادەبووان بە پێشبەنديیەکی دياريکراو، کە هەندێکجار، ئەگەر  دەسپێكردن بە سڵاو: یەکەم/

 بەشداربووان کەم بوون، ناويش دەهێنرێت. بۆ نموونە: بەڕێز جەنابی سەرۆکوەزيران، بەڕێز وەزيری بەرگری...

بۆ نموونە جۆرێک لە پیاهەڵدان و ستايیش بۆ  ستایيش و دەربڕینی رێزو سەرسامی بە لایەنی ميواندار )پێشەکی(: دووەم/

سەرۆک يان نوێنەرو گەل وڵاتی خانەخوێ، کە چەندين وشەی جوانی وەک: بەڕێز، برايانە، دۆستانە، راستگۆيانە، خۆشحاڵی، 

 شەرەفمەندی، میوانداری و پێشوازی گەرمی تێدا بەکاردێت. 

لێرەدا لەپێناو چێكردنی هەستێکی هاوبەش و گیانی  ۆبوونەوە:ناوەرۆک )مەتن(/ گفتوگۆی بابەت و تەوەرەکانی ک /سێيەم

هاريکاری و هەماهەنگی، تیشکدەخرێتەسەر ئاڵینگار و هەڕەشەو گرفتە هاوبەشەکان، کارە هاوبەشەکان، کاروباری گشتی و 

ەروەها زياتر بە شێوازی درمەکان و کۆچی ناياسايی و پیسبوونی ژينگە وچەکی ئەتۆمی و..هتد. ه -تايبەتەکان، وەک تیرۆر و پەتا

لێرەدا ديبلۆماسیەتی کلاسیکی لە باشترين باريدايە، کاتێک گوزارشت  "کۆ" قسە دەکرێت، بۆ دروستبوونی هەست و رای هاوبەش.

و وشەگەلێک بەکاردێن، کە هەڵگری واتای جوان و سەنگینن بە ئاڕاستەی بەديهاتنی ئامانجی سەرەکین، کە بريتییەلە کاراکردنی 

 ە هاوبەشەکان لە ديبلۆماسیەتی نێودەوڵەتیدا.ئامانج

دوابەشی هەر وتارێک بريتییەلە کۆتايی، وا چاوەڕواندەکرێت وتارە ديبلۆماسییەکان بە جەختکردنەوە لە  کۆتایی: /چوارەم

 هاريکاريی نێوان وڵاتان کۆتايیان پێبهێنرێت.

هێزی بنیادنانی ئاشتی و دروستکردنی ئاشتی و  پشت بەست بەم بەشانە، ئەوەمان بۆ دەسەلمێت، كە زمانی ديبلۆماسی

بەهێزکردنی ئاشتییە. بەوپێیە، زمانی ديبلۆماسی چەند تايبەتمەنديیەکی سەرەکیی هەيە، کە پێويستە رەچاوبکرێن، ديارترينیان 

 :(Burhanudee,  2006, 38)ئەمانەن 

 وتنەوە لەوەی کە پێويستە نەوترێت؛ جەختکردنەوە لەوەی کە بە شێوەيەکی بنیادنەر پێويستە بوترێت و دوورکە 

  بیرکردنەوە لەو زمانەی، وەک هێزێک بۆ بنیادنان و دروستکردن و بەهێزکردنی ئاشتی بەکاريدەهێنیت؛ 

 دوورکەوتنەوە لە بەکارهێنانی وشەو گوزارشتی دوژمنکارانەو هەستیار و خراپ و تێکدەرانە؛ 

 ە؛پەيوەنديکردن بە وريايی و لێزانانە و بە تاکتیکەو 

 .گوزارشتکردن لە هەڵوێست و بیروڕاو هەستوسۆز بە ديدێکی بنیادنەرانە 

بەگشتی دەتوانین بڵێین لەبنەڕەتدا زمانی ديبلۆماسی پەيامی ئاشتی و تەبايی و رێزی ئاڵوگۆڕکراو دەپارێزێت و خۆی لەخۆيدا 

گرژی و ئاڵۆزی و تەنگژەو قەيران، يان   دروستکەری کەشی دۆستايەتی و هاريکاريیە، يان لانیکەم رێگريکردن لە دروستبوونی

 لە روودانی جەنگ و پێکدادان.

 (121-120، 2018دەرخەرەكانی زمانی دیبلۆماسی )الأعسم،  ٣-١-١

وێڕايئەوەی پەيوەست بە تايبەتمەندی زمانی ديبلۆماسی باسکرا، زمانی ديبلۆماسی بە چەندين شێوە، واتە بەپێی گوتارەکەو 

 (:Xiao & LI,2020, 50-53ەکرێت؛ ديارترين دياريکەرەکانی ئەمانەن )جۆرەکەی، گوزارشتی لێد

 التورية/-جوانی( بايیزPunواتای زمانەوانیی جوانی :)- بايیز ئاماژە بەو واتا پراگماتییە دەکات کە درووستیکردووە، وەك

دوو واتا يان زياتری  بەکارهێنانی بەمەبەستی وشەگەلێکە، کە (.polysemy(، يان وشەی فرەواتا )homonymهاوبێژ )

هەبێت، ئەمەش مەبەستێکی لە پشتەوەيە؛ زمان وا لێدەکات گوزارشتکەربێت و گیانێکی گاڵتەئامێزيش لەخۆبگرێت، 

 هەروەها وايلێدەکات خەڵکی رازيبكات و واتايەکی قووڵیش بەدەستەوە دەدات.

 /المبالغة( زيادەڕەوی Exaggeration.) 

http://dx.doi.org/10.25098/5.1.17


 169-195ص:                           الـســليمانية    –المجلة العلمية لجامعة جيـهان                            

 2021 حزيران( , 1) العدد –( 5)المجلد                                       
ISSN 2520-7377 (Online), ISSN 2520-5102 (Print)                                

 

DOI: http://dx.doi.org/10.25098/5.1.17 
 178 

  this is an open access article distributed under the Creative Commons License CC BY 4.0 

 /الاستعارة( خواستن Metaphor :) واتە وەسفکردنی حەقیقەتێک يان شتێک بە شتێکی جیاواز لە سروشتدا، کە خاڵی

 لێکچوونیان هەبێت.

 /السخرية( گاڵتەپێکردنIrony زۆرجار وشەيەک بۆ ئەمە بەکاردێت، کە وشەگەلێک يان رستەيەک بەمەبەست بە دژ :)

اکە، کە جۆرێکە لە رەوانبێژی. بۆيە يان پێچەوانەی واقیع بۆ وەسفی واقیعەکە بەکاردێت بۆ گوزارشتکردن لە وات

 گاڵتەپێکردن بەواتای "دژ" و "پێچەوانە"ش دێت.

کەواتە دەتوانین بڵێین زمانی ديبلۆماسی مەودايەکی فراوان بۆ ديبلۆماتکار دەڕەخسێنێت، تا بتوانێت پەيامی خۆی و وڵاتەکەی، 

ەر و سەرنجڕاکێش بگەيەنێت، بەڵام لەهەمانکاتدا پێويستە يان ئەو لايەنەی ئەو نوێنەرايەتیی دەکات، بە چەندين شێوازی کاريگ

شارەزای ديوە جیاوازەکانی ئەو زمانە بێت؛ يەکێکیش لە هێزە شاراوەکانی زمان بريتییەلە پێشگريمانە، کە پێويستە هەموو 

امەکانی بەکاريبهێنێت، با بزانین ديبلۆماتکارێک ئاشنايەتیی پێی هەبێت بتوانێت بە ئاڕاستەی گەيشتنی بە ئامانجەکانی و گەياندنی پەي

 پێشگريمانە چییە، گرنگی چییە.

 چييەتيی پێشگریمانە ٢-١

 چەمک وپێناسەی پێشگریمانە ١-٢-١

لەنێو پانتايی فەلسەفەدا، زمان كايەيەكی زيندووی هەژاندنی بیری فەيلەسوفان بووە، هەندێك لە ديوی ناوەوەی زمان و هەندێكی 

زمانیان كۆڵیوەتەوە، لەو نێوەندەشدا چۆنێتی پێكەوەبەستنی بیرەكان لە دووتوێی هەڵاوێردكردنی فەرهەنگدا ديكە لە شێوەو فۆرمی 

بۆ دەربڕينی پەيام و مەبەستێكی دياريكراو، هەروەها ئەو پەيوەنديیەی لەنێوان ئاماژەو ئاماژەبۆكراودا هەيە بابەتگەلێكی چڕی نێو 

ۆرمەكانی زماندا وێنای زانیاريیەكان دەكرێت، چۆن پەی بە لۆجیكی زمان دەبرێت، مەودای فەلسەفە بووە، بەجۆرێك چۆن لە ف

هەروەك پێشگريمانە، كە لە تێڕامان و ديزاينی بیرو زانیاريی پشت فۆرمە زمانییەكانەوە سەرچاوەيگرتووە، بابەتێكی چڕی نێو 

 مشتومڕەكانی فەيلەسوفان بووە.

، لە شرۆڤەكردنی ئەو زانیاريیانەی بەهۆی پێكهاتەكانی رستەوە دەگەيەنرێن، ( يەكەم فەيلەسوف بووە١٨٩٢) Fregeفرێگە  

ئەوەی خستووەتەڕوو، كە ناوە تايبەتە سادەو لێكدراوەكان هەڵگری پێشگريمانەن، بە واتا ئەو زانیاريیەی لە ناواخنیدا هەڵگیراوە 

ژەو ئاماژەبۆكراو پەيوەنديیەكی راستەقینەيەو كاتێك ناوێكی وادەزانرێت كە هەيەو راستەقینەيە، بۆ نموونە لای فرێگە پەيوەنديی ئاما

( دەردەبڕێت، ئەوا ناوی تايبەتی كیپلەر شتێك/ بابەتێك لە جیهاندا وەك .Kepler died in miseryوەك كیپلەر لە رستەيەكی )

ەوە كە كیپلەر كەسێكە بوونی هەيە، هەبوويەك دياريدەكات، خۆ ئەگەر كیپلەر لە مەراقدا نەمردبێت، ئەوا هیچ لەو راستییە كەمناكات

لەكاتێكدا ئەگەر وانەبێت ئەوا قسەكەر رستەيەكی بێواتای دەربڕيوە، نەك هەر ئەمە بەڵكو جەوهەری رستەكە بێكەڵكە، هەر بۆيە 

 .(Levenson, 1983, 169)نەرێكردنیشی نە راستە نە هەڵەيە 

1. Kepler died in misery.  

 كیپلەر لە مەراقدا مرد.

( ٢لەتەك ئەمەش فرێگە پێیوايە چەمكە كاتییەكانیش بەهەمانشێوە هەڵگری پێشگريمانەن، بۆ ئەمەش پشت بە نموونەی )هەر 

 دەبەستێت:

 2. After the separation of Schleswig-Holstein from Denmark, Prussia and Austria quarreled  

 ە كەوتە نێوان بروسیاو نەمساوە. هۆڵشتاين لە دانیمارك، كێش-دوای جیابوونەوەی شلێسويگ

هۆڵشتاين لە دانیمارك، كەواتە لەم رووداوەدا )كات(ێك بوونی هەيە، -حەقیقەتی كات لێرەدا بريتییەلە كاتی جیابوونەوەی شێلسويگ

ەكاتەوە )هەمان هەموو كاتێك حەقیقەتێكی لە خۆيدا هەڵگرتووە، بەمپێیە فرێگە لە سێ خاڵدا سنووربەنديیەك بۆ گريمانەی پێشینە جیاد

 (:70 سەرچاوە، 

 . فرێزی ئاماژەيی و فرێزی كاتی، هەڵگری ئەو راستییەن كە ئاماژەی بۆ دەكەن.١

 . رستەی ئەرێ و لە هەمانكات نەرێكردنەكەشی هەمان راستی دەگەيەنێت.٢

 رازيكەرانە بێت.. دەربڕينی رستەيەك رەنگە نە راست نە هەڵە بێت، بەڵام پێشگريمانەكەی پێويستە راست يان ٣

راسل لە چوارچێوەی تیۆری پەسنی/ وەسفیدا، رەخنەی لە بۆچوونەكەی فرێگە گرت، بۆ ئەمەش هەردوو ) ناوی تايبەتی و وەسفی( 

لەيەكجیاكردووە، ناوبراو پێیوايە مەرج نییە لە هەموو كاتێكدا ناوێكی تايبەت بۆ واقیع بگەڕێتەوە، ياخود مەرج نییە هەمیشە رستەو 

وەكان دەرهاويشتەی جیهانی راستی و راستەقینە بن، بەڵكو دەشێت تەنها وەسفێك بێت، بۆنمونە چەندين نمونەی خەياڵئامێز دەڕبڕا

( نموونەی ٣هەيە، رۆژانە دەردەبڕرێن، كە تەنها بەرهەمهێنراوی ئەندێشەو خەياڵن، نەك جیهانی راستەقینە، هەروەك رستەی )

 ئەو جۆرە رستانەن.

 دێوەكە/ شتەكە فڕاندی.. خێوەكە/ ٣

هەريەك لە ناوەكانی )خێو/ دێو/ شتەكە( جگەلە وەسفێك لە واقیعدا هیچ ئاماژەبۆكراوێكی حەقیقی نییەو زانیاريیەكی راستەقینە 

 ناخەنە سەر زانیاريیەكانی وەرگر.

ەڵێت رەنگە هیچ كەسێك بە راسل بۆ باشتر تێگەيشتن نمونەی فرێزی ناوی )پاشای فەرەنسا( دەهێنێتەوە، ئەو لەمبارەيەوە د

ناوی پاشای فەرەنساوە نەبێت، چونكە فرێزەكە تەنها وێنەيەكی زمانییەو وەسفی ناوێك دەكات، ئەم راستیەش لەوەوە دێت، كە كاتێك 

(  توێژينەوەكەی سەبارەت بە )دەربارەی گەڕانەوە( دەنووسێت، فەرەنسا هیچ پاشايەكی نەبووە، بۆيە راسل ١٩٠٥راسل لە ساڵی )

پێیوايە ئەگەر فرێزەكە بە رستەيەكی وەك )پاشای فەرەنسا سەری رووتاوەيە.( بەرجەستەبكەين، ئەوا جگەلە وەسفێك هیچی ديكە 

(، لێرەشەوە باس لە نرخی راستەقینەی رستەكە دەكات كە زمانەوانەكان بە جۆرێكی ديكەی پێشگريمانە ٤٥، ٢٠٠٩نییە )محمود، 

 سیمانتیكی.ناوی دەبەن، هەروەك پێشگريمانەی 

لە پێناسەی پێشگريمانەدا دەڵێت: "شتێکە، کە ئاخێوەر پێش ئەوەی وشەيەک بڵێت گريمانەی  Yale( "(1996  "جۆرج يوڵ

(، بەپێی 45، 2016، يان پێشگريمانە بريتییە "لە زانیاريی سەربارکراوی شاراوە لە وتەدا" )الوحدة، (p.25)هەبوونی دەکات" 

يمانەيان نییە، بەڵکو دۆخێک يان بارێکە، کە ئاخێوەر لە بارەی زانیاريی گوێگرەوە گريمانەی دەکات، ئەم پێناسەيە رستەکان پێشگر

 لە زانیاريی لەنێوان خۆی و گوێگرانیدا دەکات.   Common Groundچونکە ئاخێوەر گريمانەی بوونی زەمینەيەكی هاوبەش 

وبەش، کە لە کاتی پەيوەنديدا وەک شتێکی بڕاوە وەرياندەگرين. بەمپێیە پێشگريمانە بريتییە لە گريمانەکردنی زەمینەيەكی ها

پێشگريمانە چەند تايبەتمەنديیەکی هەيە: خاڵی دەستپێکە؛ قابیلی تاقیکردنەوە يان سەلماندن نییە؛ ئەمە وێڕای ئەوەی ناڕاستەوخۆو 

 .(Hussein & Zaidan, 2017, 29)کاريگەرە 

ەوە ناسێنراوە، بەپێی ناوبراو بۆ شیكردنەوەی دەربڕاوێك  Stalnakerف ستالناكەرپێشگريمانەی پراگماتیكی، لەلايەن فەيلەسو

بەشێوەيەكی راستودروست، كە راست يان هەڵەيە، پێويستە دەوروبەرێك هەبێت، لێرەدا دەوروبەر، ئەو رستەيەی لێوە 

 ,El – Samir& Salal, 2014) بەكۆددەكرێت، كە دەشێت پێشگريمانەی پراگماتیكی بێت

https://www.iasj.net/iasj?func=article&aId=94292)  بۆ نمونە لە دەربڕاوێكی وەك )دەمزانی بەڵێش بۆ ،

ەيە دەربارەی ريفراندۆمەكە هەر ئەم ئەنجامەی دەبێت.(، پەيوەست بە دەوروبەری رستە دەربڕاوەكەوە، زانیاريیەكی پێشوەخت

ناڕەزايی و گلەيیكردن لەسەر ئەنجامدانی ريفراندۆمەكە، بەمپێیە )دەوروبەر(  وەك مێتازمان، بنەمای پەيوەندی و لەيەكگەيشتنە لە 

 بەكارهێنانی پێشگريمانەی پراگماتیكییدا.   

پێیوايە ئاخێوەر پەيوەست بەو  ( دەبەستێت: يەکەمیانapproachesتوێژينەوەی پێشگريمانەی پراگماتیكی پشت بە سێ رێباز )

دەوروبەرەی کە پەيوەنديیەکەی تێدا ئەنجامدەدرێت، پێشگريمانەكە دەکات. دووەمیان وەک حاڵەتێکی لێزانانەی جێبەجێکردنی 

کردەی قسەيی لە پێشگريمانە دەڕوانێت. هەرچی سێیەمێشە پێشگريمانە بە مەعريفەيەکی هاوبەشی نێوان ئاخێوەر و گوێگر دادەنێت 

(Khalili, 2018, 318-332). 

ديبلۆماتكار بەپێی ئەو زانیاريیانەی پێشترو دواتريش بەرجەستەدەكرێت، هەم پەيوەست بە دەوروبەرو هەم وەك تەكنیكێك و 

سەرەی نێوان قسەكەرو وەرگر پەيامەكانی دەردەبڕێت، ئەمەش توێژەر ناچاردەكات پشت -هەمیش بەپێی پێشینەيەكی هاوبەشی دوو

 ێبازەكە ببەستێت.بە هەرسێ ر

(، تەنها پەيوەست بە دەوروبەر ٢٠١٦بۆ نموونە يوسف محمد سەرۆكی پێشووتری پەرلەمانی كوردستان لە ديداری سلێمانی )

( بەرهەمنەهێناوە، بەڵكو وەك مەعريفەيەكی نێوان قسەكەرو وەرگر هەروەها جێبەجێكردنی كردەيەك، نەخشەی ٤دەربڕاوی )

 پێشگريمانەكەی داڕشتووە:

 . "بەڕاستی حوكمڕانی بە كەسانی نەخوێنەوار ناكرێت،  چاكسازیش بە كەسانی نەخوێنەوار ناكرێت".٤

( پێشگريمانەی پراگماتیكی لە هەمانكات بە )پێشگرمانەی دەربڕاو(يش ناودەبرێت، 1987,32) Tylerبەپێی بۆچوونی تايلر 

كە كاريگەری لەسەر   دەبەستێت، Extralinguistic Informationچونكە ئەم چەشنە لە پێشگريمانە پشت بە زانیاريی نازمانی 

وەرگرتن و چۆنێتی لێكدانەوەی دەربڕاوەكە هەيە، بەپێی ئەم بۆچوونە وتەكەی يوسف محمد پەيوەست بە دەوروبەری وتنەكەوە، 

و كاتە دەگرێتەوە، كە هەريەك لە لايەنە سیاسییەكان و دۆخی سیاسیی كوردستان و ئاستی رۆشنبیريی سیاسیی حوكمدارێتی ئە

(دا، بەرجەستەی ئەوە دەكات كە دەستەڵاتی يەكەمی حوكمدارێتی لە ٤پەيوەست بەمەش پێشگريمانەی پراگماتیكی لە نموونەی )

هەرێمی كوردستان نەخوێندەوارن و شكستیان لە حوكمدارێتیدا هێناوە، ئەمەش بەهۆی دروستەی رستەكەوە كە نەرێكردنە 

دەدرێت بە گوێی لايەنی پەيوەنديداردا، ئەمە ئەگەرچی وەك پێشگريمانەی دروستەيی و راستەقینە دراوە  گەيەنراوە، وەك راستییەك

بەگوێی وەرگردا، بەڵام لەنێو پێشگريمانەكەدا زمانێكی ديبلۆماسیانەی بەرهەمنەهێناوە، كە ببێتەهۆی كەمكردنەوەی گرژی و 

 ەی، بەڵكو بەهۆيەوە لێكترازان و دووری و ناكۆكی لێكەوتووەتەوە.ناكۆكی و پێكانی ئامانجەكەی لە بەردەوامبوونی پۆستەك

بەمپێیە پێشگريمانە وەك بابەتێكی زمانی لە هەردوو ئاستی سیمانتیك و پراگماتیكدا زانیاريیەكی زانراوی پێشینەيیە، ياخود ئەو 

رازيكەرانە بێت، نەك رەتكراوە، بەجۆرێك دەربڕينانەن كە هەڵگری راستییەكن دەربارەی جیهان يان شتێك، ئەم راستیانەش دەبێت 

پێويستە لەئاكامدا قسەكەرو گوێگر بە هەمان ئاست، ببنە هەڵگری زانیاريیەكە، بۆيە لە ديدی ئێمەوە پێشگريمانە بەرلەهەرشت 

بێت كەراستی تواناو كارامەيی ئاخێوەرە بۆ چۆنێتی بەكارهێنانی زمان بەجۆرێك توانای بەرهەمهێنانی ئەو تەكنیكە زمانیانەی هە

و راستەقینەيەك بۆ گوێگر دەگوێزنەوەو خوێنەر وەك هەمان راستی چ بەهۆی زەمینەی هاوبەش يان بەهۆی چۆنێتی نەخشەكێشان 

و ديزاينكردنی كەرەستە زمانییەكانەوە بێت، بیگەيەنێتە لای وەرگرو كاريگەری لەسەر دروستبكات، ئەم كارامەيیەش خۆی لەخۆيدا 

ديبلۆماسییە، بەجۆرێك ئەو ديبلۆماتكارەی كارامەيی لە بەكارهێنانی فەرهەنگی زمانی كوردی و كاريگەريی  بەرهەمهێنەری زمانی

لەچۆنێتی بەكۆدكردنی دروستەی رستەيیدا هەبێت، كە بەهۆيەوە راستییەكی زانراو بە گوێی بەرامبەردا بدات، ئەوەندە لە پیشەو 

لۆماتكار پەی بە چۆنێتی گوزارشتكردنی پێشگريمانە لە چێوەی جۆرەكانیدا ببات، پسپۆريیەكەيدا كاريگەرتر دەبێت، ياخود گەر ديب

ئەوا دەتوانێت وەك تەكنیكێك راهێنان لەسەر چەندين شێوازی پێشگريمانەی سیمانتیكی و پراگماتكی بكات و بەهۆيەوە كاريگەريی 

 ێنانەوەی نمونەكاندا راڤەكراوەو روونكراوەتەوە.      لەسەر وەرگر بە ئاڕاستەی خواستەكانی دروستبكات، هەروەك دواتر ئەمە لە ه

 گرنگی پێشگریمانە ٢-٢-١

شارەزابوون لە پێشگريمانە و رەهەندە جیاوازەکانی، تەنها يارمەتیمان نادات بۆ ئەوەی لە وشەو وتەکان تێبگەين، بەڵکو 

 پشت گوتەو وشەکان. هاوکارمان دەبێت بۆ چوونە قووڵايی واتاکانیانەوە و ئاشنابوون بە واتاکانی 

پێشگريمانە، نەک هەر لە زمانی ديبلۆماسیدا بايەخی زۆری هەيە، بەڵکو لە زۆر بواری تردا گرنگیی تايبەتی هەيە و بايەخی 

، هەروەها (Muhi, 2012, 1-24)پێدەدرێت، ئەوەتا لە بواری لێکۆڵینەوەی پۆلیسی و دادوەريیەکاندا سوودی زۆری لێدەبیینرێت 

 & Oktoma)ندنەوەی رەهەندە جیاوازەکانی تێکستی رۆمان و چیرۆک و شیعردا سوودی زۆری لێدەبینرێت لە بواری خوێ

Mardiyon, 2013, 73-74) ئەمە وێڕای بەکارهێنانی وەک تەکنیکێکی کاريگەريی فێرکرن، بەتايبەت لەبواری زمان و ،

 سیاسیدا بەشێوەيەکی بەربڵاو بەکاردەهێنرێت(، هەروەکچۆن لە بواری ريکلام و بانگەشەی 2018رێساکانیدا )حلاسي، 

(Hussein & Zaidan, 2017, 1-30) ئەمە وێڕای چەندين بواری تری وەک شیکاری رەهەندە جیاوازەکانی هەواڵی گۆڤار و ،

او ، تەنانەت لە بواری شانۆو کۆمیدي (Guswita & Widodo, 2019, 25-36)رۆژنامەکان، يان لەسەر ماڵپەڕە ئەلەکترۆنییەکان 

 ,Puksi, 2018)شیکرنەوەی پەيامە شاراوەکانی گوتاری ئاڕاستەکراو لەڕێگەی هونەرەوە بەشێوەيەکی گشتی گرنگی پێدراوە 

135—143). 

پێشگريمانە وەک تايبەتمەنديیەکی زمان بۆ دروستکردنی رايگشتی و کارتێکردنی و ئاڕاستەکردنیشی بەکاردێت، کە زۆرجار 

ن هەرێمێک، يان لەلايەن ديبلۆماتکاران و نوێنەرانیانەوە، ياخود لەلايەن پارتێک يان کەناڵێکی بەمەبەست لەلايەن دەوڵەت، يا

، يان هەر لايەنێکی ترەوە بۆ دروستکردنی پشتیوانی و وەک بەشێک لە (Hasta & Marlina, 2018, 61-73)ئاسمانی 

دنەوەی پەيامەکانی پێشگريمانەوە، بەدواداچوون بۆ ديبلۆماسییەتی گشتی بەکاردێت. تەنانەت هەندێک توێژينەوە لەڕێگەی خوێن

ئاستی پڕۆفیشناڵی و بابەتیبوونی هەندێک لە رۆژنامەو رۆژنامەنووسانیش دەکەن و وەکو پێوەرێک بۆ هەڵسەنگاندنیان 

ەنگیری و بەکاريدەهێنن، بەهۆی خوێندنەوەی گوتاری پشت داڕشتنی هەواڵ و بابەتەکانی رۆژنامەنووسان و سەلماندنی ئاستی لاي

 .(Bekalu, 2006, 147-172)بێلايەنی و بابەتیبوونیان 

خوێندنەوەو بنکۆڵکردنی رەهەندو لايەنە جیاوازەکانی گريمانەی پێشگريمانە بەياخێکی گەورەی لە بواری لێتوێژينەوە لە 

 ,Khalili)پێشکەشکراوە  گوتارو گوتەی سەرکردەکان لەسەر ئاستی ناوخۆ يان دەرەوە هەيە، لەو بوارەشدا چەندين توێژينەوە

2018, 318-332) . 

 جۆرەكانی پێشگریمانە ٣-٢-١

بەمشێوەيە جۆرەکانی پێشگريمانەی  (Pragmatics)لە کتێبەکەيدا (1996, 27-30) ( Gorge Yaleجۆرج يوڵ )

 پۆلێنکردووە:

 (: Existential Presuppositionپێشگريمانەی هەبوون )افتراض وجودی 

لێرەدا گريمانەکراوەکە وابەستەيە بە بوونی ئەو کیانەوەی کە ئاخێوەر ناويدەهێنێت و لە گوزارشتێکدا گريمانەی بوونی دەکات 

تێیدا. ڕاناوەکانی خاوەندارێتیی وەک: من، تۆ،..تاد، سەردەکێشن بۆ گريمانەی پێشوەختەی بەهێزی لەم جۆرە. بۆ نموونە: 

، هەموو شێوە بەکارهاتووەکان بۆ ناوی ناسراو، بەم جۆرە لە گريمانەی پێشوەختە دادەنرێن. بۆ کۆمپانیاکەی تۆ بەهێزە. پتر لەوە

 نموونە: > سەرۆکی ئەمريکا، کوڕەکە، گۆڤارەکە <. 

 واتە کاتێک ئاخێوەر دەڵێت: "کۆمپانیاکەی تۆ بەهێزە"، ئەو پێشگريمانەيەی خستووەتەڕوو کە تۆ کۆمپانیات هەيە.

أ( هەمان ٥ێشگريمانەی هەبوون، هەمان پرۆپۆزيشنی رستەكە دەگەيەنێت، بۆ نموونە پێشگريمانەی رستەی )نەرێكردنی ئینتێڵی پ

 ب(ە:٥نەرێی پێشگريمانەی رستەی )

 .أ. حكومەت گشت خزمەتگوزاریيەكی پێشكەش بە هاووڵاتيان كردووە.٥

 >> حكومەت خزمەتگوزاری پێشكەش بە هاووڵاتیانی كردووە.

 خزمەتگوزاری پێشكەش بە هاووڵاتيان نەكردووە..ب حكومەت چەندین ٥

 >> حكومەت خزمەتگوزاری پێشكەش بە هاووڵاتیانی كردووە.

 أ ٥ب >> ٥                

 (: Factive Presuppositionپێشگریمانەی راستەقينە )

ئاوەڵناوە ئەم چەشنە لە پێشگريمانە بەهۆی چەند  كردارێكی وەك )پەشیمانی، زانین، هوشیاری، پەيبردن...تاد(، هەروەها 

هەستدەربڕەكانی وەك )دڵخۆش، خەمناك، ئاسودە...تاد( دەخرێتەڕوو. بەکارهێنانی ئەم وشانە ئەو پێشگريمانەيە دەخاتەڕوو، کە 

 ئەوەی دوای ئەو وشانە دێن راستین.

 .أ. نەمزانی کوردە بۆ هەڵبژاردنی پەڕلەمان بەربژێربووە. ٦

 >> کوردە بۆ پەرلەمانتاری بەربژێر بووە.

   من بۆ دەستبەکاربوونت لە پۆستی وەزیریی دڵخۆشم. .ب.٦

 >> ئەو دەستبەکاربووە.

يەكێك لەو لیستی ئايتمانەی كە لڤنسن زۆرترين مشتومڕی لەبارەوە كردووە، هەبوون و راستەقینەكانن، زانیاريیەكانی هەردوو 

 : (Karttunen, 2016, 706) كەتیگۆری كردارو ئاوەڵناوەكان، ئەمەش لە لیستێكدا بۆ پێنج جۆر جیاكراوەتەوە

، لە زمانی كورديدا پريديكاتەكان ئەو بەشە گوزارەيەيە، كە دەربارەی بكەرەو لە رێزمانی باودا بە پرێديكاتێكی دياريكراو یەكەم/

ی، بەشی گوزارە ناوبراوە، بەمپێیە رستەيەك كە لە بكەرێك و كردارێك پێكهاتووە، بەشە كرداريیەكەی بريتییەلە پرێديكاتەكە

هەروەك، )ديكتاتۆرەكە مرد.(، پرێديكاتی )مرد( لەنێو رستە دياريكراوەكەدا راستییەكی دەربارەی بكەر هەڵگرتووە، ياخود 

 بانگەشەی راستییەك دەربارەی بكەر دەكات.

ئاوەڵناوە هەستدەربڕەكان و تەواوكەرەكان: دڵخۆشی، خەمناكی، بێزاری، جوان، نائومێد...تاد نموونە: خەمناكم بۆ ئەنجامی  دووەم/

 ريفراندۆمەكە. 

 >> ريفراندۆمەكە شكستیهێنا.

نموونە: نەمزانی كە ئەو كردارانەی هەڵوێستی كاردانەوەيان تێدايە: زانین، پەشیمانبوونەوە، بیرچوونەوە، بەبیرهاتنەوە..  سێيەم/

 عێراق بەشە بودجەكە دەنێرێت.     

 >> عێراق بەشە بودجەكەی ناردووە.   

ئەو كردارانەی فیچەری دۆزينەوە لەخۆدەگرن: درككردن، پەيبردن، تێبینیكردن، هەستپێكردن... فەرمانبەرەكە هەستی بە  چوارەم/

 گەندەڵی بەرپرسەكەی كردبوو.

 >> بەرپرسەكە گەندەڵە.

 ئەو كردارانەی بۆ پەيوەنديكردن بەكاردەهێنرێت. م/پێنجە

هەندێك لە كردارەكان أ. هەبوونی شتێك، ب. راستی رووداوێكیان لە خۆدا هەڵگرتووە، بۆيە نەرێكردنیشی نابێتەهۆی 

و رەتكردنەوەی راستی شتەكە يان رووداوەكە، سەبارەت بە رووداوەكانیش، بەگشتی تافی كردارەكەش رابردووە، چونكە ئە

كردارەی ئەنجامدەدرێت خاوەن راستییەكی حەتیمیە، هەموو روودانێكیش پرۆپۆزيشنێكی راستەقینە بە وەرگر دەدات، بۆ نموونە 

لە هەڵبژاردنەكەی ساڵ پاردا سەركەوتوو نەبوو.(، پێشگريمانەكەی لە پرۆپۆزيشنی ئەنجامدانی  Xلە رستەيەكی وەك )حزبی 

 هەڵبژاردندا دياريدەكرێت.

 هەڵبژاردن كراوە.>> 

لەڕووی لۆجیكەوە دوو جۆر لە كرداری راستەقینە ئاماژەی بۆ دەكرێت، كە راستەقینەی تەواو، راستەقینەی ناتەواوە، ئەو رستانەی 

 كە دەستێپكی پەشیمانی تێدابەكاردەهێنرێت، راستەقینەی تەواوەو نەرێكردنیشیان نابێتە هۆی رەتكردنەوەی پێشگريمانەكە:

 م بە بەڵێ/ نەخێر دەنگمدا..أ. پەشيمان٧

 >>  دەنگی داوە.

 >> دەنگی داوە بە بەڵێ يان بە نەخێر

   .ب. پەشيمان نيم كە بە بەڵێ/ نەخێر دەنگمداوە.٧

 >> دەنگیداوە.

 >> دەنگیداوە بە بەڵێ يان بە نەخێر

 ەقینەی رستەكە كەمدەكاتەوە:پێشگريمانەی راستەقینەی ناتەواو، ئەو جۆرەيە لە پێشگريمانە، كە بە نەرێكردنی هێزی راست

 .أ. دەمزانی ئەوەی زیندانيكرا بێتاوان بوو.٨

 >> زيندانیكراوەكە بێتاوانە.

 .ب. نازانم/ ئاگادار نيم/ دڵنيا نيم ئەوەی زیندانيكرا بێتاوان بوو.٨

 >> گومانم هەيە بێتاوان بێت.

 پرۆپۆزيشنی هەر دوو رستەكە بريتییەلە زيندانیكردنی كەسێك.

 (Lexical Presuppositionپێشگریمانەی فەرهەنگی )ج. 

گريمانەيەکە کە تێیدا ئاخێوەر وا قسەدەکات، کە واتايەکی تر بگەيەنێت بە گوێگر، ئەو وشانەی بۆ بەکاردێت کە ئاماژەن بۆ 

 دەستپێکی يەکەمجاری کارێک يان شتێک، يان کۆتايیهاتنی کارێک يان خوويەک يان شتێک کە پێشتر هەبووە، يان

 دووبارەبوونەوەيان.

لە پێشگريمانەی فەرهەنگیدا، وا دەردەكەوێت وشەيەك واتايەكی باوو واتايەكی دەرنەبڕاوی هەيە، لێكدانەوەی واتا باوەكە 

پەيوەستە بە فیچەرە سیمانتیكییەكانی وشەكەوە، واتا دەرنەبڕاوەكەش پێشگريمانەی فەرهەنگی دەربڕاوەكەيە، كە لەسەر ئاستی 

وەرگرتنی بابەتێك -بۆ نمونە واتای باوی وشەيەكی وەك )فێربوون(، لە هەوڵی كەسێك بۆ زانیاری  كدەدرێتەوە،پراگماتیك لی

بابەتەی نەزانیوە.  يان وشەی -دياريبكرێت، واتا دەرنەبڕاوەكەشی كە پێشگريمانەكەيە بريتییەلەوەی ئەو كەسە پێشتر ئەو شت

 گەرەکێشان هێنا.(، پێشگريمانەكەی ئەوەيە، كە ئەو پێشتر جگەرەکێش بووە.)وازهێنان( لە رستەيەكی وەك ) ئارين وازی لە ج

 . ئۆباما بە سەرۆکی ئەمریکا هەڵبژێردرایەوە. ٩

 >> ئەو پێشتريش بە سەرۆکی ئەمريکا هەڵبژێردراوە و يەکەمجاری نییە.

 (Structural Presuppositionد. پێشگریمانەی دروستەیی )

واتە گريمانەکردنی ئەوەی پێکهاتەی رستەيەکی دياريکراو بەشێک لە دروستەی رستەکە پێکدەهێنێت و گريمانەی ئەوە 

 دەکرێت کە راستە. لێرەدا دەکرێت گوزارشتەکانی پرسیاری وەک )کێ، کەی، چی، چۆن، لەکوێ، بۆچی، چۆن( بەکاربێت. 

 . کەی سەردانی ئەمریکات کرد؟ ١٠

 ئەمريکای کردووە.>> سەردانی 

ئەم چەشنە لە پێشگريمانە زۆرجار بۆ دانپیانان بە راستییەك لەلايەن بەرامبەرەوە ياخود بۆ جەختكردنەوە لە بابەتێك لەلايەن 

 قسەكەرەوە بەكاردەهێنرێت.

 (Non–factive Presuppositionهـ. پێشگریمانەی ناڕاستەقينە )

ڵەتێک دەکرێت، کە لەڕێی خەون و خەياڵەوە دەخرێتەڕوو. ئەم چەشنە لە لێرەدا گريمانەی ناواقیعیبوونی شتێک يان حا

پێشگريمانە بەهۆی كردارەكانی )خەونبینین، خۆزگەخواستن، خەياڵكردن، وانواندن( دەردەبڕێت، هەندێجار كورد ئەم چەشنە 

 دەربڕينانە بە جۆرێك لە خەياڵپڵاوی هەژماردەكات.

http://dx.doi.org/10.25098/5.1.17

 . واماندانا لە واشنتۆنين.١١ 

 ە واشنتۆن نین.>> ل

 کە حکومەت لەقەیراندا نييە. ،. ئەو بانگەشەی ئەوە دەکات١٢

 >> حكومەت لە قەيراندا نییە.

 (Counterfactual Presuppositionو. پێشگریمانەی دژەواقيع )

انەی راستی ئەم چەشنە لە پێشگريمانە نەک تەنها بەرجەستەی راستییەكی نادرووست دەكات، بەڵکو  لەگەڵئەوەدا دژ يان پێچەو

 و واقیعە، ئەمەش بەگشتی لەڕێگەی )ئەگەر، خۆزگە، بريا( دەردەبڕێت:

 . . ئەگەر زلهێزەکان دۆستی هەرێمی کوردستان بوونایە، لە کاتی ریفراندۆمدا پشتيوانييان دەکرد١٣

 >> ئەوان دۆستی هەرێمی کوردستان نین.

هەيەو ديبلۆماتکار دەتوانێت لە گەياندنی پەيامەکانیدا، بەپێی دۆخە بەو جۆرە بۆمان روونبووەوە، کە پێشگريمانە چەندين جۆری 

 جیاوازەکان سووديان لێ وەربگرێت.

 . کاریگەریی پێشگریمانە لە دیبلۆماسيەتی هەرێمی کوردستاندا٢

ی هەرێمی لەم بەشەدا باسێکی هەرێمی کوردستان و پێگەکەی لە کايەی ديبلۆماسیدا دەکەين، پاشان نموونەی زمانی ديبلۆماسی

 کوردستان دەخەينەڕوو، بۆ ئەوەی شیکاری ئاست و جۆر و کاريگەريی زمانی ديبلۆماسی لە هەرێمی کوردستان بکەين.

 پێگەی هەرێمی کوردستان لە کایەی دیبلۆماسيدا ١-٢ 

هەرێمی کوردستان درێژکراوەی خەباتێکی رزگاريخوازيی مێژوويی چەندين ساڵەيە، لەدوای راپەڕينی جەماوەريی بەهاری 

( ٢٠٠٣( بەڕووی رژێمی بەعسدا، لە کیانێکی ديفاکتۆدا بەرجەستەبوو. لەدوای داگیرکردنی عێراق لە ساڵی )١٩٩١ساڵی )

ستان لە بنیاتنانەوەی عێراق و زيادبوونی رۆڵی لە عێراق و ناوچەکە بۆ دەروازەيەکی گەورە بۆ کار و کارايی هەرێمی کورد

واڵابوو؛ توانی پێگەی خۆی لە کايەی ديبلۆماسیدا برەوپێبدات و لەوبارەيەوە چەندين هەنگاوی گرنگی نا، کە توانیويەتی لەڕێگەيەوە 

 .El-Dessouki, 2015)جۆرێک لە ديبلۆماسی پێڕەوبکات، کە بە )پاراديبلۆماسی( ناودەبرێت، 

http://www.feps.edu.eg/ar/publications/nahda/vol13/issue2/Ayman%20desouky.pdf And Kelly, 

2010, 707-771, and Mansour, 2015. http://www.iraqstudies.com/iraq3.pdf )  لەهەمانکاتدا توانیويەتی لە

 (:٣٣٣-٣٣٠، ٢٠٢٠هەندێک رووەوە پیادەی )پڕۆتۆديبلۆماسی( بکات. ديارترينی ئەو هەنگاوانە ئەمانە بوون )بەرزنجی، 

(، کە لە ئاست و پلەی وەزارەتدايە. هەر لە ٢٠٠٦ە لە ساڵی )دروستکردنی فەرمانگەی نووسینگەی پەيوەنديیەکانی دەرەو یەکەم:

( فەرمانگەی پڕۆتۆکۆلی حکوومەتی هەرێمی کوردستان دامەزرا بۆ ڕێکخستنی کاری پرۆتۆکۆلی و ئەتەکێتی ٢٠٠٦هەمان ساڵدا )

 رێم.سەردانی شاندە بیانییەکان و مەراسیمەکانی کۆبوونەوەو کۆنفڕانسە سیاسییە نێودەوڵەتییەکان لە هە

بەستنی چەندين رێککەوتننامەی جۆراوجۆر لەگەڵ چەندين دەوڵەتدا لەنێوياندا )کۆريای باشوور، ئەڵمانیا، فەڕەنسا،  دووەم:

میرنشینی عەرەبیی يەکگرتوو، ئەردەن، قەتەر، میسر، لوبنان، ئێران و تورکیا(، ئەمە وێڕای کۆمپانیا فرەڕەگەزەکان و ڕێکخراوە 

ێککەوتنانە چەندين بواری جیاوازی گرتووەتەوە، بەتايبەت بازرگانی و گەشتیاری و بیناسازی و ژێرخان نێودەوڵەتییەکان. ئەو ڕ

و فێرکردن و کشتوکاڵ و گواستنەوەو نەوت و گاز. ئەمە جگە لەوەی کە )هەرێمی کوردستان( هەوڵی داوە، کە ڕۆڵی لەو 

 ننامە نێودەوڵەتییەکان ئەنجامی دەدات. دانوستانانەشدا هەبێت، کە حوکومەتی فیدڕاڵ بۆ بەستنی ڕێککەوت

کردنەوەی نووسینگەی نوێنەرايەتی لە چەندين دەوڵەت، کە بەدواداچوون بۆ پێداويستییە کولتووری و کۆمەڵايەتی و  سێيەم:

پەرەسەندنییەکان دەکەن، هەروەها ئامانجیان بەهێزکردنی پێگەی )هەرێمی کوردستان(ـە لە بوارە سیاسی و کولتووری و 

http://dx.doi.org/10.25098/5.1.17

مەڵايەتی و ئابووريیەکانە بە هەماهەنگی لەگەڵ وەزارەتی دەرەوەی عێراقی فیدڕاڵ. بۆ ئەو مەبەستە حوکومەتی هەرێمی کۆ

 ( دەوڵەتی گرنگ و کاريگەر کردووەتەوە، وێڕای يەکێتیی ئەورووپی.١٣کوردستان نوێنەرايەتیی خۆی لە )

ەڵێت: "نوسینگەی تايبەت بە هەرێم و پارێزگاكان لە (ی دەستووری عێراقیش بە دەق د121بڕگەی )چوارەم( لە ماددە )

باڵوێزخانەو نێردە ديبلۆماسیبەكاندا دەكرێتەوە ، بە مەبەستی بەدواداچوونی كاروباری ڕۆشنبیری و كۆمەڵايەتی و گەشەپیدان". 

 چوارەم(/121: ماددە 2005)دەستووری هەمیشەيی عێراق، 

( ٢٠٢٠بەرچاو نووسینگەو کونسوڵخانەی دەوڵەتان، کە ڕێژەکە تا مايسی ساڵی ) لەخۆگرتنی و پێشوازيکردنی ڕێژەيەکی چوارەم: 

 ( نووسینگەو کونسوڵخانە.٣٩گەيشتووەتە )

( بەرپرسی باڵای جۆراوجۆری ١٧٥( نزيکەی )٢٠١٣سەردانە فەرمییەکانی هەرێمی کوردستان، کە تەنیا لە ساڵی ) پێنجەم:

(، هەرێم گرنگیی زياتری بەخۆوە ٢٠١٤نگی ڕێکخراوی "دەوڵەتی ئیسلامی" )ساڵی وڵاتان سەردانیان کردووە. دواتر لە دوای جە

بینی، بوو بە شوێنێک بۆ پێشوازيرکردن لە چەندين بەرپرسی باڵای دەوڵەتان و ڕێکخراوە نێودەوڵەتییەکان. لە بەرانبەردا، 

ەتايبەت لە کۆشکی سپی لەلايەن )باراک ئۆباما( بەرپرسانی باڵای هەرێم لەلايەن سەرۆکی وڵاتانەوە پێشوازی گەرمیان لێکراوە، ب

و )دۆنالد ترەمپ(ی سەرۆکانی ئەمەريکا و کۆشکی ئیلیزی لەلايەن )فرانسۆ هۆلاند( و )سارکوزی( سەرۆکانی فەڕەنسا و کۆشکی 

)هەرێمی کۆماريی تورکی لەلايەن )رەجەب تەيب ئەردۆکان(ەوە پێشوازيیان لێکراوە، لە هەندێک لەو سەردانانەشدا ئاڵای 

کوردستان( دانراوەو گرنگیی مییديايی پێدراوە. ئەمەش ئەوەمان پێدەڵێت، کە گرنگیی پێگەو بايەخی )هەرێمی کوردستان( ڕووی 

لە هەڵکشانەو ئەو وڵاتانە لە )هەرێمی کوردستان( بەرژەوەنديیان هەيەو بايەخی زياتری پێدەدەن، لە بەرانبەريشدا کرانەوەيەکی 

 رێمی کوردستان( بە ڕووی جیهاندا. ديبلۆماسییە بۆ )هە

هەرێمی کوردستان بەم هەنگاوانەی ناويەتی توانیويەتی بە ديوێکدا لەچوارچێوەی دەستوور و پڕۆسەی سیاسیی عێراقیدا 

مامەڵە لەگەڵ پرسی ديبلۆماسیدا بکات و پەيوەنديیەکانی لە خزمەتی کۆی )عێراق( ئەنجامبدات، بە ديوەکەی تريشیدا، هەوڵی داوە 

جۆرێک لە سەربەخۆيی بۆ خۆی بپچڕێت و لەژێر هەژموون و سانسۆری بەغدا دەربچێت و خۆی سەربەخۆ مامەڵە لەگەڵ دەرەوە 

بکات، بەتايبەت لە پرسی ڕێککەوتننامەکانی نەوت و گاز و کۆمپانیاکان و وەبەرهێنان و سەردانە فەرمییەکانی بەرپرسانی هەرێم 

بەرپرسانی باڵای وڵاتانی بیانی، کە بە جۆرێک لە جۆرەکان ئەم مامەڵەيەی هەرێم بەغدای بۆ دەرەوەو شێوازی پێشوازيکردن لە 

نیگەران کردووە، بووەتە جێی ناکۆکی و ململانێ، بەمەش هەرێمی کوردستان لە پاراديبلۆماسییەوە هەنگاوی نا بۆ 

دەرەکی بکات، هەر بەو ئاڕاستەيەشدا هەرێمی پڕۆتۆديبلۆماسیی، واتە هەنگاو بۆ ئەوەی وەکو کیانێکی نیمچە سەربەخۆ مامەڵەی 

( ڕيفراندۆمی لە سنووری هەرێمی کوردستان و ناوچە جێناکۆکەکان ٢٥/٩/٢٠١٧کوردستان لە خاڵێکی وەرچەرخانی گرنگدا لە )

انە بوونەوەو ئەنجامدا، بەڵام بەهۆی چەندين هۆکاری نێوخۆيی و نێودەوڵەتی نەيتوانی ئامانجەکانی بپێکێت و دەرەنجامەکانی پێچەو

بوون بە هۆکاری ئەوەی دۆخێکی ناهەموار لە ڕووی ديبلۆماسییەوە ڕوو لە هەرێم بکات، بۆيە بەناچاری هەرێم ڕووی کردەوە 

(، چونکە کاردانەوە ناوخۆيی و هەرێمی و نێودەوڵەتییەکان ٥٢٩-٥٢8، ٢٠١٧پاراديبلۆماسی لە ئاستێکی دياريکراودا )ساڵح، 

. ئەنجومەنی نوێنەرانی عێراق ١گێژاوێکی قووڵەوەو پاشەکشەيەکی گەورەی بەخۆيەوە بینی. لەوانە:  هەرێمی کوردستانی خستنە

( دەستی سەرۆکوەزيرانی واڵاکرد و ڕايسپارد، کە هێز لە کەرکوک بڵاوە پێبکات، هەروەها ٢٠١٧ی ئەيلولی ٢٧لە )

ياسايی و نادەستوری وەسفکرد و بڕياريدا، کە گەشتە سەرۆکوەزيرانی عێراقی ئەو کاتە )حەيدەر عیبادی( ڕيفڕاندۆمەکەی بە نا

ئاسمانییەکانی فڕۆکەخانەکانی هەرێم بوەستێنرێن تا ئەو کاتەی ملکەچی دەسەڵاتی حکومەتی ئیتیحادی دەبن، هەروەها بڕياريدا 

اش ئەوەی هێزی هەموو سنوورە ئاسمانی و وشکانییەکانیش پێويستە بێنە ژێر دەسەڵاتی حکومەتی ئیتیحاديیەوە. هەروەها پ

پێشمەرگە، لە کاتی هاتنی ڕێکخراوی )دەوڵەتی ئیسلامی( ناسراو بە )داعش( بۆ ناوچەکە، هاتبوونە ناوچە جێناکۆکەکان و 

( هێزەکانی سوپای عێراق و )حەشدی شعبی( هاتنە ناوچەکەو ٢٠١٧ی ئۆکتۆبەری ١٦پارێزگاريیان لەو ناوچانە دەکرد، لە )

ک و ناوچە جێناکۆکەکانی تردا سەپاند. بەمەش نزيکەی نیوەی خاکی کوردستانن، کە لە ژێر دەسەڵاتی خۆيان بەسەر کەرکو

دەسەڵاتی کرداری هەرێمی کوردستاندا بوو، لەدەستدرا. لەسەر ئاستی دەرەوە )هەرێمی و نێودەوڵەتی(ش هەرێمی کوردستان 

-٣٣٧، ٢٠٢٠ولێرو سلێمانی ڕاگرت )بەرزنجی، توشی گۆشەگیريیەک کرا، ئێران گەشتە ئاسمانییەکانی بۆ فڕۆکەخانەکانی هە

(. کار گەيشتە ئەوەی وەزارەتی دەرەکیی وڵاتە يەکگرتووەکانی ئەمريکاش ڕايگەياند کە: "ئەو دان بە دەرەنجامی ڕيفراندۆمی ٣٣٨

-http://www.bbc.com/arabic/middleeast، ٢٠١٧هەرێمی کوردستانی عێراقدا نانێت" )قناة بی بی سی عربیة، 

(.هەر لەو چوارچێوەيەدا سەرۆکی هەرێمی کوردستان )مەسعود بارزانی( دەستی لەکارکێشايەوەو دامەزراوەی 41450410

ی نۆڤەمبەری ٢٠سەرۆکايەتی هەرێمیش سڕکرا و دەسەڵاتەکانی بەسەر دامەزراوەکانی تری هەرێمدا دابەشکران. لە ڕۆژ )

http://dx.doi.org/10.25098/5.1.17

ونی ڕاپرسییەکەو هەموو ئەو شوێنەوار و دەرەنجامانەی دا، کە ( دادگای باڵای فدڕاڵی عێراقی بڕياری نادەستوريبو٢٠١٧

(.لای خۆيە سەرۆکی حکومەتی هەرێمیش ڕايگەياند، کە ڕێز لە https://www.iraqfsc.iq/ethadai.phpلێیدەکەونەوە )

 بڕياری دادگاکە دەگرن.

یبوونەوەی دۆخی هەرێمی کوردستان و گفتوگۆ لەسەر هەندێک پرسی تايبەت بە دارايی و پێشمەرگە، لەدوای تا ڕادەيەک ئاساي

لەلايەک و کرانەوەی دوبارەی جموجۆڵی ديبلۆماسی لەگەڵ هەرێم بە سەردانی بەرپرسانی دەرەوە بۆ هەرێم بانگهێشتکردنی 

 یدەربوون بۆ تێپەڕاندنی دۆخی تەنگژاوی دوای ڕيفراندۆم.بەرپرسانی هەرێم بۆ دەرەوە، جۆرێک لە کرانەوە ڕوويدا، کە يارمەت

بەگشتی هەرێمی کوردستان بە ئەکتەرێکی نادەوڵەتیی گرنگ لە ڕۆژهەڵاتی ناوەڕاست هەژمار دەکرێت، بەوپێیەی لەڕووی 

بەتايبەت بە بەراورد بە ئابووريیەوە جێبايەخی کۆمپانیا زەبەلاحە جیهانییەکان بووە، چونکە ناوچەيەکی ئارامە بۆ وەبەرهێنان، 

ناوچەکانی تری عێراق، لەڕووی سەربازی و لۆجستیشەوە لە ڕووبەڕووبوونەوەی ڕێکخراوی "دەوڵەتی ئیسلامی" ڕۆڵێکی کارای 

هەبوو و زۆرينەی سەرکردە سیاسی و سەربازيیەکانی وڵاتانی هاپەيمانی دژی "داعش" لەماوەی جەنگەکەدا سەردانیان کردوەو 

ڕۆڵی کورديان ڕوانیوە، ئەمە وێڕای پەيوەنديیە دەرەکییەکانی و بوونی کونسوڵ و نبێنەری وڵاتان لێی، بەڵام دواجار بەبايەخەوە لە 

هەرێمی کوردستان بەشێکە لەعێراق، لەهەمانکاتیشدا گرفتی بەدامەزراوەيیبوون و گەندەڵی و پێشێلکردنی مافەکانی مرۆڤ و 

يی هەرێمی و نێودەوڵەتی لە لايەک و ململانێ و ناکۆکییەکانیشی لەگەڵ بەغدا نەبوونی يەکڕيزيی و کێشمەکێش و جەمسەرگیر

 لەلايەکی ترەوە دەوريان داوەو نەيانهێشتووە وەکو پێويست ڕۆڵی خۆی بگێڕێت.

 کاریگەریی پێشگریمانە لە زمانی دیبلۆماسی هەرێمی کوردستاندا ٢-٢

ەستهێنانی ئامانجە نەتەوەيی و سیاسیی و هەرێمییەكان لەسەر ئاستی هەروەك پێشتر ئاماژەی بۆ كرا، يەكێك لە هۆكارەكانی بەد

نێودەوڵەتی، چۆنێتی بەكارهێنانی زمانە، كە لە هەردوو بواری زان ستی زمان و سیاسەتدا بە زمانی ديبلۆماسی ناسراوە، لەم 

ی پەيوەنديی دەرەکی، بۆ ئەم بەشەدا بە شیكردنەوەی وتەی بەرپرسە باڵاكان لەسەر ئاستی بەرپرسیارێتی هەرێم و چێكردن

مەبەستەش هەر يەك لە وتەی پۆستە باڵاكانی سەرۆكی هەرێمی كوردستان، جێگری سەرۆكی هەرێمی كوردستان، سەرۆكی 

ئەنجومەنی وەزيرانی هەرێمی كوردستان، سەرۆكی پەرلەمانی كوردستان، بەرپرسیارانی فەرمی لە هەرێمی کوردستان لە ساڵی 

 وەو پۆستەكان كراوەتە بنەمای جیاكردنەوەی وەچەپارەكان:( وەرگیرا٢٠٢٠-٢٠١٥)

 شيکاری چەشنەكانی پێشگریمانە لە دەقی گووتە وەرگيراوەكانی خاوەن پۆستە باڵاكانی هەرێمی كوردستاندا ١-٢-٢

 ( سەبارەت بە ريفراندۆم: ٢٠١٧وتەی سەرۆكی هەرێمی كوردستان )مەسعود بەرزانی(،  لە ) ١نموونەی ژ.

https://www.youtube.com/watch?v=39aHJnZVbps 

"تۆ سەيری شوێێك نابینیتەوە ناوی كوردستان بێت، تۆ وەكو پەرژينێك نییە نا، تۆ موعەرەزی بۆ هەموو شتێك بۆ باران بۆ باو . ١

ەڵام كە سنورت بوو ئەو وەختە حەزەكەی بەربنە يەك بە خەنجەر.. حوكمێكی بەفر بۆ پەلاماردانی حەيوانات بۆ هەموو شتێك، ب

 باش دابنێین چ دەكەن بیكەن..".

دروستەی رستەی لێكدراو،  كۆدكردنی دوو كردارە بەهۆی ئامرازی بەستنەوە، بەجۆرێك ئامرازەكان وەك پێشەكییەك 

دەكات كە ئايا رستەی لێكدراو هەڵگری پێشگريمانەيە، بۆ  ئەو پرسیارە Karttunenناوەڕۆكی رستەكەی لەسەر بونیاتدەنرێت، 

وەڵامدانەوەی ئەمەش، كارتۆنین پێیوايە، كە پێويستە درێژكراوەی فۆرمی لۆجیكی رستەكە راست ياخود رەزامەندانە بێت 

(Karttunen, 1974, 182-183هەروەها ئامرازەكانیش گريمانەی پێشەكی دەربارەی رستە بەرهەمهێنراوەكە ب ،) ە وەرگر

دەدەن، بەجۆرێك ئەو فیچەرانەی لە ئامرازەكەدا هەڵگیراوەو بەشێكە لە يادگەی سیمانتیكی قسەكەر، نیشانە واتايیەكانی هەردوو 

 ( كە لە دوو رستەی لێكدراو پێكهاتووە:١رستەكە دياريدەكات، با بڕوانینە  نموونەی )

موعەرەزی بۆ هەموو شتێك، بۆ باران بۆ باو بەفر بۆ پەلاماردانی  "شوێنێك نییە ناوی كوردستان بێت، پەرژينێكت نییە و .أ.١

 حەيوانات بۆ هەموو شتێك".

 "بەڵام كە سنورێكت بوو ئەو وەختە حەزەكەی بەربنە يەك بە خەنجەر، .. حوكمێكی باش دابنێن، چ دەكەن بیكەن". ب.

http://dx.doi.org/10.25098/5.1.17
https://www.iraqfsc.iq/ethadai.php
https://www.youtube.com/watch?v=39aHJnZVbps

نێوان نێرەرو وەرگر، تەنها بە پشتبەستن بە فۆرمە أ(دا، بەدەر لەو زەمینە هاوبەشەی ١پێشگريمانەی لۆجیكی لە رستەی )

دەربڕاوەكە، ئەگەر نەبوونی شوێنێك بێت بە ناوی كوردستان، ئەوا پرۆپۆزيشنی هەبوونی كوردستان لەڕووی لۆجیكەوە هەڵە 

ەكەی دەبێت، چونكە لۆجیكی شوێن لەهەمانكات لەخۆيدا بوونی چوارچێوەو سنورێكی دياريكراويشە، ئەمەش بەرەو بۆچوون

فرێگەمان دەباتەوە، كە سكێچی پێشگريمانە لە ناوە تايبەتەكاندا دياريدەكات، )كوردستان(يش وەك ناوێكی تايبەت هەڵگری 

پێشگريمانەيە، بۆئەوەی بڕيار لەسەر راستی پێشگريمانەكە بدرێت، پێويستە پرۆپۆزيشنی رستەكە پەيوەست بە دەوروبەرەوە 

كوردستان شوێنكی  -جوگرافی و سیاسی  -أ( و گرێدانەوەی بە دەوروبەری دەرەكی ١ۆرمی )لەبەرچاوبگیرێت، بەپێی دەربڕينی ف

دياريكراوی دانپیانەنراوە، بەمپێیە پێشگريمانەكە لە رووی لۆجیكەوە هەڵەو لەڕووی پراگماتیكییەوە رازيكەرانە دەبێت هەروەك لە 

 أ(دا بەرجەستەكراوە:١رستەی )

 دانپيانەنراوە".. >> "كوردستان شوێنێكی ٢

 (:٣لەكاتێكدا پێشگريمانەی سیمانتیكی كە لە پرۆپۆزيشنەكەيەوە هەڵدەهێنجرێت، بريتییە لە پێشگريمانەی )

 . >> "رەتكردنەوەی كوردستان".٣

أ(دا هێزی پێشگريمانەكە لە چەشنی پێشگريمانەی پراگماتیكیدا، دياريدەكرێت، مەبەستی دوێنەر لە دەربڕينی ١بۆيە لە )

 (، رازيكردنی خەڵكە بۆ دەنگدانیان بە زەروورەتی ريفراندۆم ٢يمانەی )پێشگر

ب( پەيوەست بە دەوروبەری گوتنەكەوە، ئەوەيە كە كوردستان سنورێكی دانپیانراوی نییە، لەسەر ١پێشگريمانەی سیمانتیكی )

و نێودەوڵەتی دەكات، ئەم پێشبینیكردنە  بنەمای ئەم پێشگريمانەيە سەرۆكی هەرێم پێشبینی هەموو ئەگەرو دەستتێوەردانێكی هەرێمی

هەڵگری پێشگريمانە نییە، چونكە لەڕووی راست و هەڵەيەوە ناتوانرێت حوكمبكرێت، بەڵكو پێشگريمانە لەسەر بنەمای زانیاريی 

 شگريمانە. پێشوەختە بونیاتدەنرێت، لەگەڵئەوەشدا بەڵگەو بەهانەهێنانەوە دەبێتە خاڵی بەهێزی پێشبینیكردن بۆ هەڵهێنجانی پێ

 Stalnaker (ئاماژەی بەوە دا كە پێشگريمانەی پراگماتیكی نرخی پرۆپۆزيشنی قسەكەرە، ئەگەرچی كارتۆنین ١٩٧٣ )

دەكات و پێیوايە پێششگريمانەی سیمانتیكی بێت يان پراگماتیكی بريتییەلە پەيوەنديی نێوان رستەكان )هەمان  Thomasonپشتگیری 

گريمانە لە رستەی لێكدراودا، پەيوەستە بە لۆجیكی پێكەوەبەستنی هەردوو رستەكە، هەروەها ئەو ( ، بەمپێیە پێش١٨٥سەرچاوە، 

لێكدراو هەڵگری پێشگريمانەی پراگماتیكی  دەوروبەرەی رستەكەی تێدا بەرهەمدەهێنرێت، بەمپێیە مەرج نییە هەموو رستەيەكی

 بێت، بەڵكو درێژكراوەی فۆرمە لۆجیكییەكەيە. 

ب( بريتیەلە پێكەوەبەستنی رستەكان، كە لێرەدا بەهۆی ئامرازی ١أ( و )١و سۆماسۆن، پەيوەنديی نێوان )بەپێی ستالانكار

دەربرين لە ئامرازی )بەڵام(دا رەتكردنەوەی رستەی پێشخۆيەتی و واتە -)بەڵام(ەوە پێكەوە بەستراونەتەوە، مەبەستی بەخشكەيی

ەڵگری پێشگريمانەش دەبێت، لەكاتێكدا ئامرازی )بەڵام( لە پێكەوەبەستنی رستەی )اب(، رستەی )اأ( رەتدەكاتەوە، لەهەمانكات ه

أ( دەكاتەوە، چونكە لەبری ١ب( جەخت لە رستەی )١ب(ەوە ئەم رۆڵەی نەبینیوە بەڵكو بەپێچەوانەوە رستەی )١أ( بە )١رستەی )

لە نەگونجانی لۆجیكی كەوتووەتە نێوان  پێشگريمانە پشت بە پێشبینیكردن وەك پێشتر ئاماژەی پێكراوە، بەستووە، بەمەش جۆرێك

 هەردوو رستەكەوە.

 دەقی چاوپێكەوتنی سەرۆكی حكومەتی هەرێمی كوردستان )مەسرور بارزانی(:: ٢نموونەی ژ 

.  "تەنها ئەوەيان وت كە چ شتێكیان ئەوێت، بەڵام هەرگیز راگەياندنی سەربەخۆيمان نەخستە بواری جێبەجێكردنەوە، بۆيە ٢

رداری قسەبكەين ريفراندۆم تەنها خواستی خەڵك بوو، كە رايانگەياند چییان دەوێت و ئێمە دەرگاكانمان بە كراوەيی بەشێوەيەكی ك

هێشتەوە بۆ دانوستانكردن لەگەڵ بەغداد، بەڵام بەداخەوە ئەوە كاردانەوەی بەغداد بوو كە زۆر ناياسايی بوو، كە هێزی بەكارهێنا 

وەی هێشتا كوردستان بەشێوەيەكی ياسايی بەشێك بووە لە عیراق، هەرگیز سەربەخۆيمان دژی پرۆسەيەكی ديمۆكراسی، لەبەرئە

رانەگەياندووە، رێمبدە ئەمەت بیربهێنمەوە، بۆيە نەخێر هەڵە نەبوو بەڵكو دەربڕينی خواستێك بوو. هەروەها هۆكارگەلێك هەبوو 

ا دەكرا لەلايەن حكومەتی عیراقەوە، كوردەكان پەڕاوێزو بۆ ئەنجامدانی ريفراندۆم، لەبەرئەوەی بە خراپی مامەڵە لەگەڵ كوردد

پشتگوێدەخران، بەدڵنیايیەوە وتوومانە كە دەستورێكمان هەيە، كە بەغداد دەبێت هەمووی جێبەجێبكات، أ. بەدڵنیايیەوە ئێمە بڕوامان 

بونیاتنانی وڵاتێك، ب. بەداخەوە بەغداد وايە جێبەجێكردنی دەستور بەتەواوی يەكێكە لە هۆكارە سەرەكییەكانی پێكەوەمانەوەی ئێمەو 

هاوبەشی ئێمەی قبوڵنەبوو، ئێمەش وتمان نامانەوێت ژێردەستەبین، لەبەرئەوەی پەيوەندی ئێمەو بەغداد پەيوەستە بە 

http://dx.doi.org/10.25098/5.1.17

و ناوچەكە هاوبەشیكردنەوەو دابەشكردنی دەستەڵاتەوە، بەدڵنیايیەوە هەركاتێك بەغداد ئامادەبێت ئێمە تێدەگەين،  لە حەقیقەتی جیهان 

 تێدەگەين...".

يەكێك لە تەكنیكەكانی رازيكردنی بەرامبەر بەكارهێنانی پێشگريمانەی لۆجیكییە، هەندێجار بەهۆی بەڵگەو ئارگیومێنتەكان، 

هەندێجاری ديكەش  بەهۆی خستنەڕووی ئەنجامەكەوە ئاوەزی گوێگر رازيدەكرێت، پێشگريمانەی سیمانتكی و پێشگريمانەی 

كردنی راستەقینەدا هاوبەشن، خاڵی جیاوازيیان لە پێشگريمانەی لۆجیكیدا پشت بە پێشەكی و ئارگیومێنت دەبەستێت، لۆجیكی لە بەيان

گرنگی ئەم تەكنیكە رازيكردنی هزرە بە هزر، لەكاتێكدا پێشگريمانەی سیمانتیكی پشت بە كرۆكەواتاو پرۆپۆزيشن و بەهای راستی 

ەی پراگماتیكییە پشت بە دەوروبەر دەبەستێت، كە پێشینەی وەرگر بە دەوروبەرە و راستەقینە دەبەستێت، هەرچی پێشگريمان

جیاوازەكانەوە گرێدەداتەوە بەمەش ئاخێوەر/ دوێنەر بە بەكارهێنانی تەكنیكی پێشگريمانە دەتوانێت ئامانجەكەی لە رازيكردنی 

 بەرامبەرو نزيككردنەوەدا بپێكێت.  

( دەردەبڕێت، راستەوخۆو ئاشكرا وەڵامەكە بە ٢ەڵە بوو؟(، مەسرور بەرزانی دەقی )لە وەڵامی پرسیاری )ئايا ريفراندۆم ه

نەخێر بەرجەستەدەكات و ئاشكرا ئەوە دەخاتەڕوو كە ريفراندۆمەكە هەڵە نەبوو، وەڵامی ئاشكرا بێ گرێوگۆڵە و بۆ وەرگرتن و 

ە لە ئامانجەكەی چونكە بەپێی )تیۆری پەيوەست( تێگەيشتن ئاسانە ئەمەش وادەكات سانايانە رەخنەی لێبگیرێت و دووريبخاتەو

خستنەڕووی بابەتی پەيوەستدار بۆ وەرگر، بە كاتێكی كەم ئامانجی تێگەيشتن فەراهەمدەكات، بەپێچەوانەشەوە )وەڵامی نائاشكرا( 

ە دەدۆزێتەوە،  بەمەش بەناچاری گوێگر دەخاتەوە پرۆسەيەكی لێكدانەوەو تێگەيشتنی ئاڵۆزەوە، كاتی دەوێت تا خاڵە پەيوەستدارەك

كەسی ديبلۆماتكار لە رێگەی دەربڕينی فۆرمێكی پڕو چڕ واتاوە دەتوانێت لە مەبەستەكەی نزيكببێتەوەو پەيوەنديیەكە پڕ چێژ بكات، 

دەدەين، كە پێیوايە دەكرێت پێشگريمانە وەك ستراتیژی ئابووريكردنی زمان  Finchئا لێرەدا ئاماژە بە بۆچوونی فێنچ 

رێت، چونكە كاتێك ئاخێوەر لەكاتی قسەكردندا، بۆ جەختكردنەوە درێژە بە بابەتەكەی دەدات، كاريگەری لەسەر بەكاربهێن

كەمكردنەوەی چێژی پەيوەنديیەكە دەبێت، هۆكاری ئەمە تەنها نەشارەزايی لە تەكنیكەكانی دەربڕيندا نییە، بەڵكو لەهەمانكات بۆ 

و كۆدكردنی بیرەكانی دەگەڕێتەوە، گريمانەكردنی بڕی كۆزانیاريی دياريكراو لەسەر  پەينەبردنی ئاخێوەريش بەچۆنێتی ديزاينكردن

بنەمای بەشێك لە كۆزانیاريی قسەكەر، وادەكات ئەگەری كورتكردنەوەی هەبێت، هەرچەندە رادەی كورتكردنەوەكەش پشت بەو 

انی  پێشگريمانە دەكرێت بەپشتبەستن بە زانیاريی دەوروبەرە دەبەستێت كە لە پەيوەنديیەكەدا بەشدارە، بۆ نموونە بەپێی چەشنەك

پێشوەختە بە وشەيەك يان رستەيەك مەبەستەكە چڕبكرێتەوەو ئامانجەكە بێكێت، لێرەدا پرسیاری هەڵەبوونی ريفراندۆم لە وەڵامێكی 

شگريمانەی دروستەيی و وەك )سكۆتلەندا لە پرسی ريفراندۆمدا جیابوونەوەيان لە بەريتانیا  رەتكردەوە(، لەم وەڵامەدا بە پێ

راستەقینە، هۆكاری رەتكردنەوەی ريفراندۆم لەو وڵاتە پێچەوانەی ئەو هۆكارانەيە كە كوردستان قبوڵی ريفراندۆمیان پێكردووە، 

بەمەش ناوهێنانی )سكۆتلەندا( پێشگريمانەيەكی راستەقینە بە گوێگر دەدات و لە هەمانكات كۆی ئەو رووداوانەی لەخۆدا 

كە قسەكەر پێیوايە وەرگريش دەيزانێت، هەروەها لە رێگەی دروستەيەكی نەرێكردنی فەرهەنگییەوە  پەيامەكە هەڵگرتووە، 

بەجۆرێك بە گوێگر دەدرێت ئەگەر حكومەتی بەغداد كوردی پەڕاوێز نەخستايەو بەشداربووايە لە دەستەڵاتدا ريفراندۆمی 

 بەئەنجامنەئەگەياند.

ب(دا، لە رێگەی فۆرمی جەختلێكردنەوە و ٢أ( و )٢(دا، لە هەردوو دەربڕاوی )٢پێشگريمانەی راستەقینە لە دەقی )

هەستدەربڕينەوە هەروەك بەدڵنیايیەوە، بەداخەوە، بە وەرگر دەگەيەنێت، چونكە هەر رستەيەك لە دوای فۆرمە هەستدەربڕەكانەوە 

ئاوەڵكرداری بەدڵنیايیەوە، جەخت لە دەربڕوای  أ(دا٢دەرببڕێت وەك راستی و راستەقینە دەدرێت بە گوێی وەرگردا، هەروەك لە )

دواتر دەكاتەوە، كە لە ئەنجامی باوەڕبوون بە جێبەجێكردنی دەستوور بۆ پێكەوەمانەوەی كوردستان و عێراق، وايكردووە كە داوای 

 لەلايەن عیراقەوە. ريفراندۆم بكرێت، واتە بەخشكەيی قسەكەر ئەوە دەردەبڕێت كە هۆكاری ريفراندۆم جێبەجێنەكردنی دەستوورە

 >> "هەموو دەزانن كە دەستوورێك هەيە و لەلايەن عیراقەوە جێبەجێنەكراوە". 

ب(دا قسەكەر بەهۆی فۆرمی هەستدەربڕی )بەداخەوە(، دەتوانێت رستەی دوای ئەوە وەك راستییەك دەرببڕێت، ئەمەش ٢لە )

ونی ئەم حەقیقەتە لای بەرامبەريش هەيە، كەلێنی رستەی دەبێت بەشێوەيەك بێت كە ناڕاستەوخۆ قسەكەر ئەوە بدركێنێت كە بو

دوای وشەی هەستدەربڕی )بەداخەوە( نەبوونی دروستەيەكی پێشگريمانەی راستەقینەيە، بۆ نمونە فۆرمی هەستدەربڕی )بەداخەوە( 

ئەو گوزارشتانەی بۆ زانین بێت يان بۆ كردەيەك؟ كامیان كاريگەريیەكەی زياترە، هەمیشە مرۆڤ دەكەوێتە ژێر كاريگەری 

هەڵگری زانین و زانیارين، بۆ نمونە )بەداخەوە، مەگەر ئێوە نازانن بەغداد هاوبەشی ئێمەی قبوڵ نەبووە؟!( قسەكەر لە كۆدكردنی 

پێشگريمانەيەكی وەهادا بەرامبەر دەخاتە دۆخێكی شەرمەزاريیەوە، ناڕاستەوخۆ پەيامێكی بەپلار ئاڕاستەی رۆژنامەنووسەكە 

http://dx.doi.org/10.25098/5.1.17

ب(دا  ئاوەڵكرداری ٢مەبەستەی )ناكرێت رۆژنامەنووس بیت ئاگات لە راستییەكی وەها نەبێت(، بەڵام لە دەقی )دەكات، بەو 

)بەداخەوە( بۆ هەڵوێستی بەغدادە نەك بۆ رۆژنامەنووسەكە، بۆيە وێڕای كۆدكردنی پێشگريمانەی هەبوون، قسەكەر كارگەريیەكی 

 ئەوتۆی لەسەر بەرامبەر دروستنەكردووە. 

 ب و دەقی گريمانەكراو٢جیاوازيی پێشگريمانەی هەبوونی  بڕوانە

 ب >> "هاوبەشييك لەنێوان عيراق و هەرێمدا هەبوو، كە عيراق قبوڵی هاوبەشييكەی نەكرد".٢

 دەقی گريمانەكراو >> ئێوە دەزانن كە عیراق هاوبەشی هەرێمی قبوڵنەكرد

مانەكەوە نییە، لەپشت دەقی گريمانەكراوەكەدا، خۆلادانە لە ب(دا هیچ بەخشكەيیەك لەپشت فۆرمی پێشگري٢لە پێشگريمانەی )

 راستییەكان و پلاردانە لە رۆژنامەنووسەكە.

 :٣نموونەی ژ 

https://www.youtube.com/watch?v=hGFyM5XHz6 

ئەو کاتەی ئەنجومەنی وەزيرانی هەرێمی کوردستان و )ژان ئێف  كۆنگرەی رۆژنامەوانی )نێچرڤان بەرزانی( سەرۆکی

 وەزيری دەرەوەی فەرەنسا: -لۆدريان(

 "هێشتاش عیراق و هەرێمی كوردستان پێويستی بە پشتگیريی  فەرەنسا و هاوپەيمانی نێودەوڵەتی هەيە". .أ.٣

انی پەيوەنديیەكانمان لەگەڵ فەرەنسا گێڕاوە، هەم "جەنابی وەزيريش وەك دۆستێكی كوردستان رۆڵێكی بەرچاوی لە پەرەپێد. ب. ٣

لەكاتێكدا كە وەزيری بەرگری بوو كە هات و سەردانی بەرەكانی شەڕەكانی دژی داعشی كرد، هەم پێشترو ئێستاش كە دوبارە 

 وەزيری دەرەوەيە سوپاسیان دەكەين كە تەشريفی هێناوە".

چەند پێشگريمانەيەك دەخاتەڕوو، هەروەك   Potential Presupposingأ(دا  بە پێشگريمانەی متبوو٣نێچیرڤان بەرزانی لە )

 پێشگريمانەی دروستەيی و پێشگريمانەی فەرهەنگی.

 پێشگريمانەی دروستەيی:

 >> "دۆخی سیاسیی عیراق و كوردستان شلۆق و ناجێگیرە".

 >>  "دۆستايەتی لەنێوان عیراق و هەرێمی كوردستاندا هەيە".

 ارێك هاوكاريی كوردستان و عیراقی كردووە".>> "فەرەنسا زياد لە ج

لە پێشگريمانەی دروستەيیدا، رێزبەندكردنی وشەكان بەجۆرێكە كە قسەكەر وەك راستییەكی حاشالێنەكراو بیدات بە گوێی 

دركێنێت أ(دا، بە وشەی )هێشتا( و مۆرفیمی سینتاكسی دووبارەكردنەوە )ش( دەستپێدەكات، ئەو راستییە دە٣گوێگردا، دوێنەر لە )

كە پێشتر فەرەنسا پشتگیريی كوردستانی كوردووە، چونكە ئەو فیچەرە واتايیەی لە وشەی )هێشتا( دا هەڵگیراوە بە تەنها فیچەری 

أ( دا ئاماژەی ٣كات نییە، بەڵكو  يان ئاماژەی نەرێكردنە بە رستەی دوای خۆی ياخود بەردەوامی و تەواونەبوونی رووداوێكە، لە )

ی هاوكاريیە، بۆيە لە بەكارهێنانی فۆرمێكی وەهادا دوێنەر لە قسەكانی دواتريدا پێويست بە دوبارەكردنەوەی بەردەوامیی كات

ئاماژە بەوە دەدات كە پێشگريمانە وەك كۆزانیاريیەكی هەنووكەيی  ٢٠٠٠ Grundyباسكردنی رووداوەكە ناكات، هەروەك 

ەوە، بەڵام لە كۆی لێدوانەكەی سەرۆكی هەرێمدا جەختكردنەوە لە هاوبەش وايە لای قسەكەر، كە پێويست ناكات جەختیلێبكات

ب(دا جارێكی ديكە جەخت لە دۆستايەتی و پشتگیری فەرەنسا ٣دۆستايەتی و پێويستی پشتگیريكردنی فەرەنسا هەيە، بۆ نمونە لە )

 بۆ گەلی كورد دەكاتەوە.

 

 

http://dx.doi.org/10.25098/5.1.17

 پێشگریمانەی فەرهەنگی:

 >> "فەرەنسا دۆستی كوردە".

 ی عیراق و كوردستان لە مەترسیدايەو فەرەنساو هاوپەيمانان رزگاركەری عیراق و كوردستانن".>> "ئاسايش

پێشگريمانەی فەرهەنگی، بەكارهێنانی وشەيەكە كە بەهۆی چەمكەكەيەوە زانیاريیەكی پێشینە دەرببڕێت، بەجۆرێك وشە 

ت، وشەی فەرهەنگی )پشتگیريكردن(، بەهۆيەوە ئەو بەكارهێنراوەكە ئاماژە بە واتايەكی دەرنەبڕاوی زانیاريیە پێشینەكە بدا

 مەبەستە دەردەبڕێت كە فەرەنسا دۆست و فريادڕەسی كوردستان و عیراقە. 

ب( لە رێگەی پێشگريمانەی هەبوونەوە )جەنابی وەزير(، جەخت لە پەيوەنديی دۆستايەتی تاكە كەسی ٣دوێنەر لە رستەی )

كەيەوە توانێوێتی پشتگیريی كەيسەكانی كورد بكات، بەكارهێنانی ئەم پێشگريمانەيە لە ژان ئێف لۆدريان دەكاتەوە كە بەهۆی پۆستە

پەيوەنديی ديبلۆماسی و بەپێی دەوروبەرە دياريكراوەكە بۆ أ. پیشاندانی رادەی نزيكی هەردوو لايەن، ب. بەكارهێنانی ناوەكە بۆ 

 مان و لايەنگرانی ناو بەكارهێراو بۆ لايەنی بەكارهێنەر. پێشاندانی هێز لەسەر ئاستی نێودەوڵەتی، ت. راكێشانی سۆزی هاوز

 (٤نمونەی ژمارە )

https://www.youtube.com/watch?v=CsdpEAp0MQw 

کوردستان لە سمیناری ئابووری كوردستان . گوتاری )قوباد تاڵەبانی( جێگری سەرۆکی ئەو کاتەی ئەنجومەنی وەزيرانی هەرێمی ٤

 و ئەمريكا:

"ئێمە هەمیشە ئەمريكامان وەك هاوپەيمانێكی ستراتیژی وەسفكردووە، وە خۆشحاڵیشین كە ئەمڕۆ ئیمە دۆستێكمان هەيە لە 

ن، سەربازيیەن لە كاتێكدا كە تووشی ئەم هەموو كێشانە بووينە كە دۆستێكمان هەبێت وەك ئەمريكا كە بتوانێت سیاسییەن ئابووريە

ئێمە نابێت دەوری ولايەتە يەكگرتووەكانی ئەمريكامان رووی تريشەوە پشتوپەنامان بن هاوكارمان بن و هاوپەيمانمان بن وە 

، نەك لە مێژووی خۆمان نەك لە ئەمڕۆش وە ئەو دەرفەتەی كە دراوە بە هەرێمی كوردستان ئەو گەشەپێدان و پەرەپێدان لەبیرچێت

 بەبێ رزگاركردنی عیراق كە پشكی شێری ئەو ئەركە بە ئەمريكا سپیردرا نەئەهاتەدی". بەخۆوەببینێت،

وەها ئاماژە بە پێشگريمانە دەكات، كە واتايەكی شاراوەی هەيەو قسەكەر/ نووسەر وەك ئەو راستییە گريمانەی  ٢٠٠٣لڤنسن 

ريمانە پتر مەرجەكان دەگرێتەوە، بەكارهێنەرانی دەكات، كە لای گوێگر/ خوێنەر زانراو بێت، بۆيە لەڕووی زاراوەيیەوە پێشگ

(، ئەمەش هێزی قسەكردن لە Levinson , 2003 : 45گريمانەكانی زمان، بە شاراوەيی نەك بەڕوونی بانگەشەی بۆ دەكات )

نی و ( راستی لە پەيوەنديی ئەمريكاو هەرێم بە روو٤راكێشانی كەسی بەرامبەر بەرجەستەدەكات، لەسەر ئەم بنەمايە دەقی )

ئاشكرايی خراوەتەڕوو، دوێنەر لە بەرجەستەكردنی رۆڵی ئەمريكا سەبارەت بە هاوكاريكردنی كوردستان،  وەها وەسفی دەكات 

كە هەواڵێك بدات بە وەرگر، نەك بەو شێوەيەی كە وەرگر خۆی ئەو حەقیقەتەی لابێت،  گرنگی پێشگريمانەش لە زمانی ديبلۆماسیدا 

(دا بە دەستپێكردنی ٤ونی راستی و راستەقینە لای وەرگر جەخلێبكرێتەوە، هەروەك دوێنەر لە دەقی )ئەمەيە، زانیاريیەك وەك بو

پێشگريمانەی )لەبیرنەچێت(، وەك حەقیقەتێكی نێو هزری گوێگران دۆستايەتی و هاوكاريكردنی ئەمريكا بۆ هەرێمی كوردستان 

ری دوو واتايە، لەسەر ئاستی سیمانتیك واتای لەبیرچوونەوەی بیردەخاتەوە، چەمكی )بیرخستنەوە( لە فەرهەنگی كورديدا هەڵگ

زانیاريیەك لەخۆدەگرێت، واتە زانیاريیەكە لە يادگەی كەسەكەدا هەيە، گوێگر پێويستی بە كۆدێكە بۆ چالاككردنەوەی زانیاريیەكە، 

انیاريیەيە كە تاك هەمبەر بە بابەتێك، لێخڵافاندنی ئەو بڕە ز-لەسەر ئاستی پراگماتیكش واتايەكی شاراوەی هەيە، كە مەبەست گوێ

شتێك يان روداوێك هەيەتی، قسەكەر دەيەوێت ئاگاداريبكاتەوە، بە واتە جۆرێك لە ئاگاداركردنەوەی بەرامبەرە، ياخود جۆرێكە لە 

نەوە<، بە هەردوو (دا بەپێی دەوروبەری دەقەكە وشەی >بیرخست٤)بەچاودادانەوە(، لێرەدا مەبەستەكە لە سپڵەيیدا دەگەيەنرێت، لە )

چەمكی سیمانتیكی و پراگماتیكی بەكارهێنراوە، بۆ لايەنگران پێشگريمانەی سیمانتیكییەو بۆ نەيارانی ئەمريكا پێشگريمانەی 

 (دا توانیوێتی ئامانجی پەيامەكە بپێكێت. ٤پراگماتیكییە، بۆيە دوێنەر لە رستەی هێڵبەژێرداهاتووەكەی دەقی )

 ( ٥نموونەی ژمارە )

https://www.youtube.com/watch?v=6s7FvaJ9O34 

 :٢٠١٦( ٥وتەی )يوسف محمد( سەرۆكی ئەو کاتەی پەرلەمانی كوردستان، لە لەندەن بەشی )

ۆژهەڵاتی ناوەڕاست بەشێوەيەكی "هاتنی داعش بۆ رۆژهەڵاتی ناوەڕاست هەموو جیهانی خستە بەردەم ئەو راستییەی كە ر

هەڵە رێكخراوە، وە ئەو قەيرانانەی لە رۆژهەڵاتی ناوەڕاست هەن سەرچاوەی مەترسین بۆ سەر ئاشتی و ئاسايشی جیهان، أ. داعش 

كانی هات بۆئەوەی كۆمەڵگای نێودەوڵەتی و وڵاتانی ناوچەكە ئاگاداربكاتەوە وە هەموان بخاتەبەردەم ئەو مەترسییانەی كە قەيرانە

رۆژهەڵاتی ناوەڕاست هێناوێتی، ب. بۆيە ئێستا رۆژهەڵاتی ناوەڕاست لەبەردەم سەرلەونوێ داڕێژانەوەی نەخشەكەيەتی وە 

كۆمەڵێك گۆڕانكاری گەورە لە ناوچەكە رووئەدەن كە ئەمە هەم دەرفەتی گەورە بۆ كورد ئەهێننەكايەوە وە هەم ئەگەر ئاگاداريش 

 مامەڵەی لەگەڵ نەكەين رەنگە كۆمەڵێك مەترسیش لەگەڵ خۆی بێنێت". نەبین وە بەشێوەيەكی تەندروست

پێشگريمانە پێويستە سێ بنەمای مەرجی لەخۆبگرێت: أ. مەرجی بنەمای قسەكەر، ب. مەرجی بنەمای گوێگرو ت. مەرجی 

سەكەر، گوێگرێك بنەمای دەوروبەر، قسەكەر كۆزانیاريیەكی وەك راستی و راستەقینە دەدات بە گوێی وەرگردا، هەروەها ق

 دەدۆزێتەوە بۆ پێدانی كۆزانییەكی راست، هەريەك لە قسەكەرو گوێگريش لە دەوروبەرێكی دياريكراودا گريمانەيەك گەڵاڵەدەكەن،

لێرەدا پێشگريمانەی پراگماتیكی گريمانەی قسەكەر پەيوەست بە دەوروبەرێك دەگرێتەوە، كە تێیدا پەيوەنديی و لەيكگەيشتنە 

دەدات. بەمپێیە پێشگريمانە بەردەوام وەك پەيوەنديی نێوان دوو پرۆپۆزيشن مامەڵەی لەگەڵ دەكرێت، بەجۆرێك زمانییەكان روو

(  وەك راستی و راستەقینە پێشگريمانەی ٥ئەو راستییەی لە پێشگريمانەكەدا هەيە، لە رستەكەشدا هەيە، لێرەدا  قسەكەر لە دەقی )

كەيدا دەخاتەڕوو، ئەم پێشگريمانەيەش بەهۆی وشەی فەرهەنگی )ئاگاداركردنەوە( بابەتی داعش لە ئاگاداركردنەوەی مەترسییە

 ( تۆماركراوە.q( هەمان ئەو رستەيەيە كە وەك )٥دەگەيەنێت، واتە پرۆپۆزيشنی رستەی هێڵبژێرداهاتووی دەقی )

q: ."كۆمەڵگای نێودەوڵەتی لە مەترسییەكانی داعش بۆ ئاسايشی نێو دەوڵەتی ئاگادارنەبوون" 

P:  داعش هات بۆئەوەی كۆمەڵگای نێودەوڵەتی و وڵاتانی ناوچەكە ئاگاداربكاتەوە وە هەموان بخاتەبەردەم ئەو مەترسییانەی كە"

قەيرانەكانی رۆژهەڵاتی ناوەڕاست هێناوێتی، ب. بۆيە ئێستا رۆژهەڵاتی ناوەڕاست لەبەردەم سەرلەونوێ داڕێژانەوەی 

 نەخشەكەيەتی".

P >>q 

( لە )ب(دا دەخاتەڕوو، بەمەش جەخت Pهێڵبەژێرداهاتوودا كە بە )أ( دياريكراوە، ئەنجامی پێشگريمانەی ) قسەكەر لە رستەی 

( دەكاتەوە، واتە ئەنجامی راستی مەترسی هاتنی داعش لە هەوڵەكانی رۆژهەڵاتی ناوەڕاست بۆ داڕشتنەوەی Pلە پێشگريمانەی )

گوێگر پەيوەست بە دەوروبەرەوە، پێويستە پەيامەكە وەك كۆزانیاريیەكی نەخشەكەی دەردەكەوێت، بەپێی بنەمای مەرجی قسەكەرو 

هاوبەش دەرببڕێت، واتە مەترسی داعش لەسەر رۆژهەڵاتی ناوەڕاست و گواستنەوەی ئەم مەترسییە بۆ بەرژەوەنديی گشتیی 

ئەنجامی پێشگريمانەكە هەيە،  نێودەوڵەتی لای قسەكەرو گوێگر حەقیقەت بن، ياخود قسەكەر باوەڕی وابێت كە گوێگر بڕوای بە 

لەسەر بنەمای پێشگريمانەو ئەنجامی پێشگريمانەكە، قسەكەر پێشبینی بەرژەوەنديی كورد دەكات لە رووبەرووبوونەوەی ئەم 

مەترسییەدا، ئا لێرەدا گرنگی پێشگريمانە لەوەدا بەرجەستەدەكەين، كە پێشبینیكردن بەهێزدەكات و بەهۆيەوە دەتوانرێت بەرامبەر 

ە كاركردن بۆ پێشهاتەكان رازيبكرێت، بەمەش ئامانجی قسەكەر لە پەيامەكەيدا دەپێكێت، هۆكاری ئەم بەهێزكردنی پێشبینییەش ب

دەگەڕێنینەوە بۆئەوەی كە پێشگريمانە كار لەسەر گريمانەی حەقیقەتێك دەكات، قسەكەر وەك راستی و راستەقینەيەك دەيدات بە 

زانینە پێشبینی رووداوەكان دەكات، بەمەش دەتوانێت هزری بەرامبەر لە ئامانجی -ای بە راستیگوێی وەرگردا، پاشان لەسەر بنەم

 پێشهاتەكەدا رازيبكات.

لە سەرجەم ئەو نمونانەی شیكراونەتەوە، بەدەر لەو دەقانەی كە لە خزمەت كەرەستەی توێژينەوەكە تايبەت بە وەرگرتنی 

بەديكرا، كە كەسايەتییە سیاسییەكانی كوردستان لە گوتارو لێدوانەكانیاندا بۆ  پێشگريمانە خراوەتن ەڕوو، ئەو كەلێن و گرفتە

دروستكردنی پردی پەيوەندی و لێكنزيكبوونەوەو دەستەبەركردنی پەيوەنديی نێودەوڵەتی، دركییان بە بەكارهێنانی زمانێكی 

تارەكانیاندا بەديدەكرێت، هەندێك لە جۆرەكانی ديبلۆماسی وەك پێشگريمانە نەكردووەو كەمترين چەشنەكانی پێشگريمانە لەنێو گو

ديكەی پێشگريمانەی پراگماتیكی لە هیچ يەكێك لەو ڤیديۆيانەی كرانە سەمپڵی توێژينەوەكە، بەكارنەهێنراون كە كاريگەريی 

http://dx.doi.org/10.25098/5.1.17

كەم و  راستەوخۆی لەسەر وەرگر هەيە، لەگەڵئەوەشدا هەردوو چەشنی پێشگريمانەی فەرهەنگی و دروستەيی بە رێژەيەكی زۆر

بەهايانە بەكارهاتوون، بەدەرلەوەش پێشگريمانەی لۆجیكی كە لەسەر بنەمای ئارگیومێنت و پێشەكی و ئەنجام -لە هەمانكات كەم

كۆددەكرێت، جگەلەوەی كەم بايەخی پێدراوە، ئارگیومێنتی لاواز خراوەتەڕوو، ئەمەش وەهای كردووە نەتوانرێت ئەنجامێك 

 وەرگر رازيبكات.  دەستەبەربكرێت كە تەواو هزری 

 دەرئەنجام

بەهێزترين چەكی ديبلۆماتكار زمانەكەيەتی، بەشی سەرەكیی كاری ديبلۆماتكارو هونەرەكەشی لە شێوازی بەكارهێنانی 

زمانەكەيدا بەرجەستە دەبێت و ئاستی سەركەوتنیشی لە گەياندنی پەيامەكانیدا بە شێوازی كاريگەر، بەستراوەتەوە بە شێوازی 

زمانەكەی؛ لەو نێوەندەدا پێشگريمانە رۆڵی سەرەكی دەگێڕێت. لێرەوە ئەم توێژينەوەيە راستی و دروستیی گريمانە  بەكارهێنانی

دووسەرەكەی سەلماندووە، بەجۆرێك کاريگەريی پێشگريمانە دەکەوێتە سەر چۆنیەتی ديزاينكردنی زانیاريی پێشوەختە؛ خۆ ئەگەر 

ۆماتکار بێت، ئەوا کاريگەريی ئەرێنی دەبێت، ئەگەريش نا، ئەوا دەرەنجامەكە پێچەوانە بە ئاڕاستەی بەديهێنانی ئامانجەکانی ديبل

 دەبێتەوە. سەبارەت بە هەرێمی کوردستانیش ئەنجامی توێژينەوەكە بە دوو خاڵ بەرجەستەدەكەين:

و بەپێی ئەو دەقانەی كە پۆستە باڵاكانی هەرێمی کوردستان لە لێدوانی نێودەوڵەتیدا-. بە گوێگرتن لە تەواوی گوتەی خاوەن١

وەرگیراون، زمانی ديبلۆماسی لە دروستكردنی پەيوەنديیەكاندا، زمانێكی هەواڵیی و گێڕەرەوەيیە، لە شێوەی زانیاريیپێدان و 

درێژەپێدان و دوبارەكردنەوەی زانیاريیەكانە، لەمەدا ئەو لێكەوتەيەی لێدەكەوێتەوە، كە گوێگر وەك تاكێكی نائاگا هەژماربكرێت، 

ئەمەش كاردانەوەی نەرێنی لەسەر دەروونی بەرامبەر دەبێت، بەجۆرێك لەبريئەوەی لەڕووی سايكۆلۆجییەوە ئامادەيبكات بۆ 

 وەرگرتن و رازيكردنی بە ئامانجەكەی، دوچاری دوردونگی و بێزاريدەكاتەوەو دووريدەخاتەوە لە ئامانجەكەی.

و پەيوەست بە كاتی ێی ئەو نموونانەی شرۆڤەکراون لەم توێژينەوەيەدا. زمانی ديبلۆماسی بەرپرسانی هەرێمی کوردستان، بەپ٢

هەڵهێنجاندن و بەكارهێنانی تەكنیكەكانی پێشگريمانەی وەرگرتنی گوتەكانەوە، كە تايبەت بوو بە ريفراندۆم، بەگشتی درككردن بە 

بەڵكو بەپێی ئەو نموونانەی كە خرانەوتەڕوو، پراگماتیكی، تێیدا لاوازە، كە بنەمايەكی بەهێزە بۆ دروستكردنی پەيوەنديیەكان، 

( دەكاتەوە، كە لاوازيی زمانی ١كەمترين بنەمای پێشگريمانە لە ئاڕاستەكردنی پەيامەكانیاندا بەكارهاتووە، ئەمەش جەخت لە خاڵی )

ەوە، هەروەك ديبلۆماسی، هۆكارێك بووە بۆ سستی پەيونديیە ديبلۆماسییەكان پەيوەست بە خواستەكانی هەرێمی كوردستان

نموونەی بەرجەستەی ئەم لاوازيی پەيوەنديیەيەو  -بەديوێكیدا-فەراهەمنەبوونی بەرئەنجامی ئەرێنییانەی ريفراندۆم 

 سوودوەرنەگرتنە لە پێشگريمانە بەشێوازی دروست.

اتر هەيە، چونكە لە كۆتايیدا دەڵێین: ئەم باسە باسێكی فراوان و فرەڕەهەندەو پێويستی بە توێژينەوەو بەدواداچوونی زي

ديبلۆماسی و زمان دوانەيەكی لێدانەبڕاوو پێويستن بۆ يەكتری، بەڵام ئەم باسە لەڕووی ئەكاديمییەوە ئاوڕی لێنەدراوەتەوە، بۆيە 

 چەندين بابەتی گرنگی تر هەيە لەم بوارەدا پێويستە تۆژەران قەڵەمی خۆيانی تێدا تاوبدەن و ئەو بۆشايیە لەو بوارەدا، بەتايبەت لە

 هەرێمی كوردستان، پڕبكەنەوە.

 راسپاردە

 ئەم توێژينەوەيە، چەند راسپاردەيەكی پێويست دەخاتە بەردەم لايەنە پەيوەنديدارەكان:

حوكومەت و پەڕلەمان:  پێويستە خولی تايبەت لەمەڕ زمانی ديبلۆماسی و شێوازی درووست و كاريگەری بەكارهێنانی بۆ  .1

ە تايبەتی بكاتەوەو بايەخی شايیستەی پێبدات، دامەزراوەو ستافی كاراو كارامە بۆ ئەو بەرپرسان بەگشتی و ديبلۆماتكاران ب

مەبەستە بنیاتبنێت. پەڕلەمانیش لەو كارەدا بە دەركردنی ياسا و بڕياری پێويست هاوكارو هەماهەنگبێت، بەتايبەت لە 

دبلماسییەوە، ياخود دەبنە وتەبێژی حوكومەت و دياريكردنی مەرج و پێداويستییە زمانییەكانی ئەو كەسانەی دەچنە نێو سلكی 

 دەزگا فەرمییەكان، ئەمە وێڕای و گرنگیدان بە زمانی ديبلۆماسیی پەرلەمانتاران. 

زانكۆو دامەزراوە زانستی و ئەكاديمییەكان: بەتايبەت بەشەكانی زانستی ديبلۆماسی و سیاسەت و پەيوەنديیە نێودەوڵەتییەكان و  .2

ی وانەی زمانی ديبلۆماسی بدەن، بەجۆرێك بەهۆيەوە هزری خوێندكار بە بنەماكانی زمانی ديبلۆماسی زمان، گرنگی بە خوێندن

لەسەر ئاستی سیمانتیكس و پراگماتیكس تێربكرێت، كە يەكێك لە بوارەكانی ئەو ئاستەش پێشگريمانەيە. لەلايەكی ديكەوە خولی 

نابكرێن بە زمانی ديبلۆماسی، ئەم راسپاردانەش لە پێويستی ئەنجامی تايبەت بۆ ديبلۆماتكاران و سیاسەتمەداران بكرێتەوەو ئاش

 لێكۆڵینەوەكە كەوتوونەتەوە.

 ليستی  سەرچاوەکان

 یەکەم: كوردی

(. پەيوەنديیە ديبلۆماسی و کونسوڵییەکان. سلێمانی، وەزارەتی خوێندنی باڵاو توێژينەوەی ٢٠٢٠بەرزنجی، دانا عەلی سالح. )

 ، چاپخانەی پاشا.زانستی، زانکۆی سلێمانی

(. دەروازەيەک بۆ پەيوەنديیە ديبلۆماسی و کونسوڵییە هاوچەرخەکان. سلێمانی، سەنتەری زەهاوی بۆ ٢٠١٧ساڵح، دانا عەلی. )

 لێکۆڵینەوەی فیکريی.

 (، سیمای پراگماتیكی و سیمانتیكی گريمانە پێشەكییەكان. زانكۆی سلێمانی، تێزی دكتۆرا.٢٠٠٩كەريم، عومەر محمود )

 دووەم: عەرەبی

(. انتهاك قواعد اللغة الدبلوماسیة في القانون الدولي. النجف، مجلة الكلیة الإسلامیة الجامعة، ٢٠١٨الأعسم، خلیل إبراهیم جبار. )

 .١٢٧-١١٧(. 2(، الجزء )50العدد )

تعلیمیة: السنة الأولى من التعلیم (. الافتراض المسبق في نشاط قواعد اللغة العربیة بین التداولیة وال2018حلاسي، نور الهدى. )

قالمة، كلیة الآداب واللغات، قسم اللغة والأدب العربي، رسالة ماجستیر  1945ماي  8المتوسط مثالاً. الجمهورية الجزائرية، جامعة 

 غیر منشورة.

 (. الدبلوماسیة. دمشق، مطبعة جامعة دمشق.١٩٩٨شباط، فؤاد. )

الحق في التبادل وانتهاء التمثیل الدبلوماسي، مع اشارة الى التمثیل الدبلوماسي الاسلامي.  (.٢٠١٢العباسي، ياسین میسر عزيز. )

 أطروحة الدكتوراه غیر منشورة، معهد البحوث الدراسات العربیة، قسم الدراسات القانونیة، القاهرة.

 الثقافة للنشر والتوزيع.(. الدبلوماسیة بین النظرية والتطبیق. عمان، دار ٢٠٠٦الفتلاوي، سهیل حسین. )

 (. الدبلوماسیة في العالم متغیر. جامعة بغداد، كلیة العلوم السیاسیة.١٩٩٢محمد، فاضل زكي. )

(. التداولیة: علاقتها بالعلوم الأخرى وتطبیقاتها بغیرها  من المجالات. مجلة التعريب، الجامعة الإسلامیة 2016الوحدة، نور. )

. متوفر على الرابط الآتي: ٥٨-٣٨سنة الرابعة، العدد الثاني. ص صالحكومیة ببالانكارايا، ال

